
Кіріспе
Қазақстан    Республикасы   Кеңестік  үкіметінің  өз   тәуелсіздігін   алағанан   кейін  ақ  біліне   астады.   Мемлекеттік   аппарат   шенеуніктерінің    сыбайластыққа   салынуына  бастап  белгілі  бола  бастаған   еді.   Қазіргі    әлеуметтік   проблемелерға   байланысты  Қазақстан  Республикасының   қылмыстық   кодекстің   13   тарауы    мемлекеттік    қызмет  пен    басқару  мүдделеріне  қарсы    сыбайластық   жемқорлық  және   өзге де   қылмыстарға     арналған  1959  жылғы    Қазақ  ССР    Қылмыстық  кодексінде  мұндай   тарау    жоқ еді, керісінше   «Лауазымды   қылмыстар»   деген   тарау  (V)  бар  болатын. Қоғамымызда   орын   алған   күрделі   әлеуметтік  - экономикалық, саяси    өзгерістердің    нәтижесінде   мемлекеттік    қызметтер   атқаруға   уәкілетті    адамның  не  оған   теңестірілген   адамның   лауазымды   адамдардың    қылмыстары    мемлекеттік    органның  аппараты   жүйесінде   немесе    коммерциялық   және   өзге   де    ұйымдар   жүйесінде    айқындалды
. 


Бүгінде   сыбайлас   жемқорлық   секілді  дертпен   жекелеген    мемлекеттер   өз    бетімен  күресе    алмайды.   Әсіресе,   жаһандану  заманында   сыбайлас   жемқорлықтың     иегі жоқ , ол   бір   елден   екіншісіне   оңай көшіп   жүре береді.   Бұл   оңай   іс емес.  Бұл    дерттің    тамыры    тереңде    жатыр. Мұның    дәлелі  XV ғасырдың    өзінде   Британ  парламенттінде    осы мақсатта     шулы   даулар   орын  алған.  

Көптеген   мемлекеттік    және    жекелеген   құрамдас    жүйелерде    сыбайлас    жемқорлық   төңірегінде    қалыптасқан  жағдай  белең    алып  бара    жатыр.    Сыбайлас    жемқорлыққа   қарсы   ғаламдық   және   ұлттық  деңгейлердегі    маңызды    қадамдарға    қарамастан   оның    халықаралық   қауымдастықтың    алдына    қойып    отырған  кедергілері   әлі де    бар.  Сыбайлас   жемқорлықтың    қылмыстық  - құқықтық көрініс   түрлері  туралы  да   көптеген   пікірлер   бар.    Көптеген     профессорлар  сыбайлас   жемқорлыққа    анықтама    берген. 
Профессор  Н. Кузнецова  сыбайлас  жемқорлықты    әлеуметтік   көлеңкелі  құбылыс  деп    көрсетіп, оның    бір  тұлғаны    екінші  бір  тұлғаның    сатып   алуынан   тұратынын   анықтайды. Профессор   А.И. Долгова  осындай    пікірді  қолдай   отырып,  коррупцияны    мемлекеттік    немесе   басқада   қызметкерлердің  жеке басының   пайдасы үшін   ресми    қызметтік    өкілеттіліктерін  және    соған   байланысты    беделдері  мен    мүмкіндіктерін    сатуы    немесе  сол   үшін  сатылуы    деп    атап   көрсетеді. Бұл   дегеніміз   корупция  ұғымын   парақорлықпен  теңестіру    деген сөз.  Басқалар   коррупцияны   шенеуніктердің  өз  қызмет бабын   жеке   пайдасы    үшін   қолдануға   негізделген   басқару    аппаратының  іріп – шіруі  деген   анықтама  береді. Бұл  жағдайда    олар «cor»   (дене) сөзін негізге    алып   коррупция    деген   сөзге  латын  тілімен   сөзбе   сөз   дененің   іруі іріп – шіруі  процесі    деп   анықтама   келтіреді. Осы    мәселені    түбегейлі  зерттеп    жүрген   профессор   В.В. Волженкин  «сыбайлас    жемқорлық  дегеніміз – әлеуметтік   құбылыс  болып   табылатын   биліктің    іріп – шіруі, мемлекттік   функцияны    атқаруға   өкілетті    мемлекеттің    немесе    басқа    да   соларға    теңестірілген  адамдардың  өз  қызмет бабын, қызмет   статусы  мен     беделін   жеке  басының   баюы    мақсатында   немесе  топтық   мүдде  үшін   пайдалануы   деп    анықтама   берді
.     
Осы    анықтамаға    сүйенсек , сыбайлас    жемқорлықтың    парақорлық  шегінен   шығып   кететіні  байқаймыз. 

Сыбайлас    жемқорлық – мемлекеттік    лауазымды    адамның   өзінің    билік   өкілеттігін  және   өзіне    берілген   құқықтарын   белгілелеген   ережелерге    қайшы   жеке    басының    пайдасына  қолдануы. Бұл  термин   көбіне    бюкрократялық  аппаратқа    және    саяси   элитоға    қатысты    қолданылады. 
Сыбайлас    жемқорлыққа      тән   белгі  лауазымды  адамның    әрекеті   мен  оған   жұмыс    берушінің  мүдделері  арасындағы    немесе     таңдап   алынған   тұлғаның   әрекеті    мен   қоғам   мүдделерінің   арасындағы    қайшылық  болып    табылады. 
Сыбайлас  жемқорлықтың    көптеген   түрлері    лауазымды    адам   жасаған   алдау-арбауға   ұқсайды  және   мемлекеттік    билікке  қарсы  жасалған   қылмыстар  қатарына    жатады. 


Сыбайлас   жемқорлыққа    дискрециялық  билікке, яғни    өзіне    тиесілі    емес   ресеурстарды    өз  қалауынша    бөлу  билігіне    ие    кез    келген  адам  шенеунік, сот, құқық   қорғау  орындарының    қызметкері, әкімші , дәрігер   және   т.б.    ұшырауы    мүмкін.    Сыбайлас    жемқорлыққа   жетелейтін  басты    нәрсе    билік    өкіметтігін   пайдалана   отырып   экономикалық   пайда  табу  мүмкіндігі, ал  басты  қаупі   - оны    әшкерлеу   мен   жазалау. 
Сыбайлас   жемқорлықтың   тарихи тамыры  жақсы  жағдайға   ие   болу  үшін    сыйлық   жасау    дағдысынан    бастау  алады.   Қымбат   сыйлық   адамды өзге   сұраушылардың    арасынан   бөліп  алып, оның   өтініші    орындалуына    мүмкіндік   беретін   болған.   Сондықтан   алғашқы    қауымдық   қоғамда   дінбасыларға    көсемге    ақы   төлеу   қалыпты    жағдай   саналған.   Мемлекеттік   аппараттың  күрделенуі    мен  орталық   үкімет   билігінің  күшеюі   нәтижесінде  кәсіби    шенеуніктер  пайда болды, олар    билеушілердің   ойынша    белгіленген   жалақыға    қанағаттануына    тиіс   еді.   Ал   іс   жүзінде    шенеуніктер   өзінің   қызмет   жағдайын  өз жағдай  өз  кірістерін   құпия  түрде   көбейтуге    қолдануға  ұмтылды. 


Сыбайлас  жемқорлықтың   ең  қауіпті    түрлері   қылмыстық   іске    жатады.   Сыбайлас    жемқорлықпен   күрестің    батыл   шараларын   қабылдамасақ   оның      криминалдық   экономикалық   және    әлеуметтік    проблемадан   саяси    проблемаға    айналып, мемлекеттің    конституциялық   негізіне    қауіп төндіруі  мүмкін. Сондықтан    да    еліміз  Н.Ә. Назарбаев  өзінің    «Қазақстан  2030» . Барлық   Қазақстандықтардың    өсіп   өркендеуі ,  қауіпсіздігі    және    тұрмыс   жағдайының    жақсаруы  деп   аталатын  Жолдануында    сыбайлас   жемқорлықпен  аяусыз   күресті    басты    мақсаттар  қатарына қойған, оны    құқықтық   мемлекет  орнатудың    шарты  деп    санаған
.  
Бұл бағыттағы   жұмыс    Елбасы  Нұрсылтан   Әбішұлы    Назарбаевтың    қатаң    бақылауына    алынған, ол   сыбайлас    жемқорлықпен   күресті    жетілдіруді    талап   етіп  отыр.   


Елбасының    сыбайлас    жетқорлықпен   күресінің  2006 – 2010   жылдарға    арналған    және    Қазақстанның   әлемнің    бәсекеге    қабілетті  50 елінің   қатарына  ену   бағдарламасын   ұсынды,   онда   сыбайлас    жемқорлықпен   күрестің    жалпы   ұлттық   бағдарламаларын   дәйекті түрде   жүзеге    асыру   керектігіне    баса    назар   аударды. 


Сыбайлас    жемқорлық  қылмысының    қоғам  үшін   қауіптілігі    Қазақстан  Республикасы  өз    тәуелсіздігін алғанан   кейін   ақ   біліне    бастады,   мемлекеттік    аппарат   шенеуніктерінің   сыбайластыққа    салынуы    әу бастан   белгілі   бола    бастаған   еді.   Осыған    байланысты    республикада  бұл  құбылысқа    қарсы    бағытталған  заңдылық   және     ұйымдастырушылық   шараларды   қолға    алды.  1992   жылы  17  - наурызда    Қазақстан  Республикасының   Президентінің    «Ұйымдасқан  қылмыстық   нысандары  және    сыбайлас    жемқорлыққа    қарсы    күрес    шараларын  күшейту    туралы  жарлы  шығып 1994  жылы    Ұйымдасқан   қылмыс    пен  күрес    жөніндегі    Республикалық   комиссия  құрылды.   Оған  қоса   1997  жылы 5  қарашада  «Ұйымдасқан қылмыспен  сыбайлас  жемқорлыққа   қарсы    күресті  одан   әрі   өрістету    шаралары    туралы    Қазақстан   Республикасының  Президентінің    Жарлығы   қабылданды. Ал   1998   жылы   шілдеде   «Сыбайлас    жемқорлықпен   күрес    туралы»   Қазақстан    Республикасының    Заңы    қабылданды. Осымен    байланысты    Қазақстаннның      посткеңестік     кеңістікте    алғашқылардың    бірі    болып   сыбайлас    жемқорлыққа    қарсы   заң    қабылдағанын   атап   көрсетеміз.               
І – тарау. Мемлекеттік қызмет пен басқару мүдделеріне  қарсы  сыбайлас  жемқорлық қылмыстарының  мәселерінің түсінігі.

1.1.Мемлекеттік  қызмет пен басқару  мүддесіне  қарсы қылмыстарының мәселелерінің    жалпы сипаттамасы және  белгілері.
Қылмыстық  кодекстің 13-тарауы "Мемлекеттік қызмет  пен басқару мүдделеріне қарсы қылмысқа" арналған. 1959 жылғы Қылмыстық кодексте мұндай тарау жоқ еді, керісінше "Лауазымды кылмыстар" деген тарау (V) бар болатын. Қоғамымызда орын алған күрделі әлеуметтік-экономикалық, саяси өзгерістердің нәтижесінде лауазымды адамдардың кылмыстары мемлекеттік
органның аппараты жүйесінде немесе коммерииялық және өзге де ұйымдар жүйесінде істелетіні айқындалды. Осыған орай бұрынғы Кодекстегі лауазымдық қылмыстар деген тарау лауазымды адамдардың қызмет бабын пайдалана отырып істейтін қоғамға қауіпті іс-әрекеттерінің мәніне қарай коммерциялық және өзге де ұйымдардағы қызмет мүдделеріне қарсы және мемлекеттік қызметкерлеріне қарсы қылмыстар болып жеке екі тарауға бөлінеді. Мұндай бөлінудің негізгі қылмыстың объектісі мен субъектісі болып табылады. Мемлекеттік емес ұйымдардың лауазымды адамдарының қылмысты іс-әрекеті сол ұйымдардың бір қалыпты жұмысына кедергі келтіреді және олардың мемлекеттік аппарат қызметіне еш қатысы болмайды
.
Осы екі органның — мемлекеттік немесе коммерциялык және өзге ұйымдардың лауазымды адамдарының атқаратын функцияларында елеулі өзгерістер бар. Сондықтан да, осы тұрғыдағы кылмыстар үшін жауаптылық Кодекстің арнаулы 8-тарауында көзделген. Жалпыға мәлім бірқалыпты дұрыс қызмет атқаратын мемлекеттік органдардың қызметі ғана қоғамның экономикалық дамуына, оның мүшелерінің құқықтары мен бостандықтарын қамтамасыз етуге қабілетті. Осыған орай мемлекеттік аппараттың қызметін корғау, оған қылмыстық қол сұғуды болдырмау ең маңызды мәселе болып табылады. Өйткені мемлекеттік аппарат қоғамды басқару жүйесінің қажетті белгісі болып, ондағы жүріп жатқан процестердің реттеушісі болып табылады. Жаңа Қылмыстық кодексте қызмет борышын адал атқаратындардың мүдделерін қорғайтын көптеген баптар баршылық, сонымен бірге өз қызметтеріне қиянат жасайтындарға заң алдындағы қатаң жауаптылықта көзделген.
Мемлекеттік қызмет мүддесіне қарсы қылмыстарды бір тарауға біріктіруге негіз болған мына төмендегідей ортақ белгілері бар: 1) Бұл тұрғыдағы қылмыстар негізінен арнаулы субъект — мемлекеттік қызметші немесе мемлекеттік органның лауазымды адамдары арқылы жасалады.
2) Бұл тараудағы кылмыстар қызмет өкілдігін пайдалану арқылы жүзеге асырылады.
3) Лауазымды адамдардың қылмысты іс-әрекеттері мемлекеттік аппараттың дұрыс, заңды қызметін қызмет мүддесіне кайшы түрде бұзады.
Мемлекеттік қызмет мүддесіне қарсы қылмыстардың топтық объектісі — мемлекеттік аппараттың дұрыс, бірқалыпты қызметі; қосымша тікелей объектісіне — азаматардың ұйымдардың құқықтары мен заңды мүдделері, қоғамның мемлекеттің заңды мүдделері жатады.  Кейбір қылмыс  құрамдарының міндетті белгісі — қылмыс заты болады: материалдық сыйақы  311,312,313-баптар), ресми құжат (314 - бап).  Объективтік жағынан —мемлекет  мүддесіне    қарсы  қылмыстар материалдық құрам   (ҚК-тің 307, 308, 309, 315, 316-баптары және формальдық  құрам (ҚК-тің 310, 311, 312,314 баптар) болын бөлінеді
.
Субьективтік жағынан бұл қылмыстар негізінен қасақана кінә нысанымен жасалады, тек қана салақтық (316-бап) абайсыздық түріндегі кінә нысаны арқылы жүзеге асырылады. Қызмет өкілеттігін теріс пайдалану (307-бап), қызметтік жалғандық (314-бап) жасау құрамдарының субъективтік жағынын қажетті белгісі ретінде заңда пайдакүнемдік немесе өзге де жеке басының мүддесі көзделген.
Осы тараудағы қылмыстардың субъектісі — мемлекеттік қызметші немесе мемлекеттік аппараттың лауазымды адамдары болады. Тек қана ҚК-тің 312, 313-баптарының субъектісі жай адам болады. Олардың түсінігіне ҚК-тің 307-бабына талдау жасағанда толық тоқталамыз.
1.2. Сыбайлас  жемқорлық  қылмыстарының түсінігі

Осыған орай сыбайлас жемқорлыққа анықтама бермес бұрын осы құбылысқа тән негізгі сипаттарды теориялық жағынан белгілеген жөн секілді. 
Олар: Кейбір қылмыс  құрамдарының міндетті белгісі — қылмыс заты болады: материалдық сыйақы  311,312,313-баптарды қарастырады.
Сыбайлас жемқорлықтың орын алатын салалары жергілікті өзін-өзі басқару және мемлекеттік билік органдары болып табылады. Кейбір авторлар бұл салаға коммерциялық және басқа да ұйымдарды қосып, аясын кеңітеді. Ал бұған толық негіз жоқ. Сыбайлас жемқорлықтың қауіптілігі сол - мұндай қоғамға қауіпті іс-әрекет орын алған кезде мемлекеттің және жергілікті өзін-өзі басқару органдарының беделіне зор нұқсан келтіріліп, нәтижесінде олардың әлсіреуіне әкеліп соғады.
Коммерциялық  құрылымдардың қызметкерлерімен өзге де ұйымдардың қызметкерлері қызмет бабын асыра пайдаланған жағдайда мемлекеттік органдар мүддесіне ондай нұқсан келмейді және олардың әлсіреуіне әкеліп соқпайды. Әрине, осындай өкілеттіктерді теріс пайдаланушылық көп материалдық шығынға ұшыратады және басқа да ауыр жағдайға душар етуі мүмкін, ал ол үшін сол коммерциялық және өзге ұйымдардағы кінәлі адамдар тиісті жауапкершілікке тартылуы тиіс
. Жергілікті мемлекеттік басқару және басқару органдарына келетін болсақ, оларды сыбайлас жемқорлықтың орын алған саласына қосу принципті түрде маңызды болып табылады.
Сыбайлас жемқорлықтың субъектілері мемлекеттік қызметті атқаруға уәкілетті адамдар, не оған тексерілген адамдар, лауазымды адамдар, лауазым иелері болып табылмайтын мемлекеттік қызметкерлер танылады. Егер лауазым иелерінің сыбайлас жемқорлық субъектілеріне қатысты әдебиетте бірыңғай пікір қалыптасқан болса, лауазым иесі болып табылмайтын мемлекеттік қызметкерлердің осы санатқа жату мәселесі даулы болып табылады.
Алайда, мемлекеттік билік пен жергілікті өзін-өзі басқару органдарына қарсы кез келген қызметкер (нұсқаушы, референт, хатшы, көмекші) белгілі дәрежеде қауіп төндіре алады. Оларды қылмыстық жауапкершілікке тартудың міндетті шарты — заң қорғайтын мүддені елеулі түрде бұзу, зиян келтіру болып табылады, ал мұндай әрекетті олар әдетте өздерінің қызмет бабына байланысты жүзеге асырады. Егер мемлекеттік қызметкер өзінің қызмет бабын жеке мақсатта пайдаланып, құқық қорғау мүддесіне орасан зор нұқсан келтірсе, онда оны жауапқа тарту керек.
Іс-әрекеті жеке адам, мемлекет, қоғам мүддесіне қарсы келіп және ол пайдакүнемдік басқа да мүддені көздеу сипатына ие болады. Осылайша, сыбайлас жемқорлық тек пайдакүнемдікпен ғана баиланысты емес, сонымен қатар ол басқада жеке мүддеге байланысты (басшыға жағымпаздану, туыстық қамқорлық жасау, рулық қатынасты қоздыру және т.б.) көрініс табады.
Сыбайлас жемқорлық әрекеті нәтижесінде жеке тұлғаның, қоғам мен мемлекеттің құқық қорғайтын мүддесін елеулі түрде бұзу орын алады. Тек осы белгі бойынша сыбайлас жемқорлық қылмысын әкімшілік, тәртіптік, азаматтық-құқықтық  жауапкершілік  түрінен  айырып  алуға  болады.
Осылайша, біз, сыбайлас жемқорлықтың қылмыстық-құқықтық көрініс нысандарына:
а) мемлекеттік билікке қарсы, мемлекеттік қызмет және жергілікті өзін-өзі басқару органдары қызметінің мүдделеріне қарсы;
е) лауазым иелерінің, соларға теңестірілген адамдардың, сонымен қатар, лауазым иесі болып табылмайтын мемлекеттік  қызметкерлердің;
б) қызмет бабын пайдакүнемдік немесе басқа да жеке мүддесі үшін пайдаланып жасаған қылмыстарды жатқызамыз. Сыбайлас жемқорлыққа қарсы күресте қылмыстық заңдылықты дамытудың маңызы ерекше.
1.3. Сыбайлас  жемқорлыққа    қарсы  күрес  туралы  заңы
Осы Заң азаматтардың құқықтары мен бостандықтарын қорғауға, сыбайлас жемқорлық көріністерінен туындайтын қауіп-қатерден Қазақстан Республикасының ұлттық қауіпсіздігін қамтамасыз етуге, сыбайлас жемқорлыққа байланысты құқық бұзушылықтың алдын алу, анықтау, олардың жолын кесу және ашу, олардың зардаптарын жою және кінәлілерді жауапқа тарту арқылы мемлекеттік органдардың, мемлекеттік міндеттерді атқаратын лауазымды және басқа да адамдардың, сондай-ақ оларға теңестірілген адамдардың тиімді қызметін қамтамасыз етуге бағытталған және сыбайлас жемқорлыққа қарсы күрестің негізгі принциптерін айқындап, сыбайлас жемқорлыққа байланысты құқық бұзушылықтың түрлерін, сондай-ақ жауаптылықтың пайда болу жағдайларын белгілейді
.
Негізгі ұғымдар

Осы Заңда мемлекеттік міндеттерді атқаратын адамдардың, сондай-ақ соларға теңестірілген адамдардың лауазымдық өкілеттігін және соған байланысты мүмкіндіктерін пайдалана отырып не мүліктік пайда алу үшін олардың өз өкілеттіктерін езгеше пайдалануы, жеке езі немесе делдалдар арқылы заңда көзделмеген мүліктік игіліктер мен артықшылықтар алуы, сол сияқты бұл адамдарға жеке және заңды тұлғалардың аталған игіліктер мен артықшылықтарды құқыққа қарсы беруі арқылы оларды сатып алуы сыбайлас жемқорлық деп ұғынылады. Осы Занда, сондай-ақ өзге заңдарда кезделген, заңдарда белгіленген тәртіптік, әкімшілік және қылмыстық жауапкершілікке әкеп соқтыратын сыбайлас жемқорлықпен жымдасқан немесе сыбайлас жемқорлық үшін жағдай туғызатын әрекеттер сыбайлас жемқорлыққа байланысты құқық  бұзушылықтар (сыбайлас жемқорлықпен құқық бұзушылықтар) болып табылады.
 Мемлекеттік міндеттер - Қазақстан Республикасының Конституциясымен және зандарымен мемлекеттің, оның органдары мен мемлекеттік қызмет атқаратын адамдардың өкілеттігіне жатқызылған  іс-жүргізу мәндері.
 Мемлекеттік органдардың бақылау және қадағалау міндеттері - заңдармен уәкілеттік берілген мемлекеттік органдардың Қазақстан Республикасының заң актілеріне сәйкес заңдылықтың сақталуын қамтамасыз ету, заңдардың бұзылу себептері мен жағдайларын анықтау мен жою, азаматтар мен заңды тұлғалардың бұзылған құқықтарын қалпына келтіру, нормативтік құқықтық актілердің дәл әрі біркелкі қолданылуын және нормативтік актілердің міндетті талаптарының орындалуын тексеру жөнінде жүзеге асыратын міндеттері.

Лауазымды  адамдар - тұрақты, уақытша немесе арнаулы өкілеттік бойынша мемлекеттік органдарда, жергілікті өзін-өзі басқару органдарында, сондай-ақ Қазақстан Республикасының Қарулы Күштерінде, Қазақстан Республикасының басқа да әскерлері мен әскери құрамаларында өкімет өкілінің міндеттерін жүзеге асыратын не ұйымдастырушылық – билік етушілік немесе әкімшілік-шаруашылық міндеттерін атқаратын адамдар.
Жауапты мемлекеттік қызмет атқаратын адамдар мемлекеттік  міндеттерді  мен мемлекеттік органдардың өкілеттігін тікелей атқару үшін Қазақстан Республикасының Конституциясында, Қазақстан Республикасының конституциялық және өзгеде заңдарында белгіленген қызметтерді атқаратын адамдар.
Заңның  қолдану  аясы
Осы Заң Қазақстан Республикасының күллі аумағында  барлық жеке және заңды тұлғаларға қатысты қолданылады. Осы Заң Қазақстан республикасынан тыс жерлерде, егер халықаралық шартта өзгеше көзделмесе, Қазақстан Республикасының азаматтары мен Қазақстан Республикасында тіркелген заңды тұлғаларға қатысты қолданылады.
Сыбайлас  жемқорлыққа    қарсы  күрестің   негізгі  принциптері

Сыбайлас жемқорлыққа қарсы күрес:
1)  барлық адамдардың заң мен сот алдында теңдігі;
2)  мемлекеттік органдардың қызметін анық құқықтық регламенттеуде, мұндай қызметтің заңдылығы мен жариялылығын, оған мемлекеттік және қоғамдық бақылауды қамтамасыз ету;
3)  мемлекеттік аппараттың құрылымдарын, кадр жұмысын жеке және заңды тұлғалар құқықтары мен заңды мүдделерін қозғайтын мәселелерді шешу рәсімдерін жетілдіру;
4) жеке және заңды тұлғалардың құқықтары мен заңды мүдделерін, сондай-ақ мемлекеттің әлеуметтік-экономикалық, саяси-құқықтық ұйымдық басқада жүйелерін қорғаудың басымдығы;
5) Қазақстан Республикасы Конституциясы 39-бабының 1-тармағына сәйкес лауазымды адамдар мен мемлекеттік міндеттерді атқаруға уәкілдік берілген басқа да адамдардың, сондай-ақ соларға теңестірілген адамдардың құқықтары мен бостандықтарын  шектеуге жол берілуін тану;
6) жеке және заңды тұлғалардың бұзылған құқықтары мен заңды мүдделерін қалпына келтіру, сыбайлас жемқорлықпен Құқық бұзушылықтың зиянды зардаптарын  жою және  олардың  алдын алу.
7) сыбайлас жемқорлықпен құқық бұзушылыққа қарсы күреске жәрдем жасайтын азаматтардың жеке басының қауіпсіздігін қамтамасыз ету;
8) мемлекеттік міндеттерді атқаруға уәкілдік берілген адамдар мен соларға теңестірілген адамдардың құқықтары мен заңды мүдделерін мемлекеттің қорғауы аталған адамдар мен олардың отбасыларына лайықты тұрмыс деңгейін қамтамасыз ету жалақы (ақшалай үлес) мен жеңілдіктер белгілеу;
9) осындай қызметті жүзеге асыратын заңды және жеке тұлғаларға кәсіпкерлік қызметті мемлекеттік реттеуге өкілеттік берілуін болдырмау, сондай-ақ оған бақылау жасау;
10) сыбайлас жемқорлыққа байланысты қылмыстарды анықтау, ашу, жолын кесу және олардың алдын алу мақсатында жедел іздестіру қызметі мен өзгеде қызметтерді жүзеге асыру, сондай-ақ заңда белгіленген тәртіппен заңға қайшы тапқан  ақша қаражаты мен өзге де мүлікті заңдастыруға жол бермеу мақсатында арнайы қаржылық бақылау шараларын қолдану.

Сыбайлас жемқорлыққа қарсы күреске жәрдемдесетін адамдарға тиіспеушілік кепілдіктері
1. Сыбайлас жемқорлықпен құқық бұзушылық фактісі туралы хабарлаған немесе сыбайлас жемқорлыққа қарсы күреске өзге де түрде жәрдемдесетін адам мемлекеттің қорғауында болады.
2. Сыбайлас жемқорлыққа қарсы күреске жәрдемдесетін адам туралы ақпарат мемлекеттік құпия болып табылады және осы Заңның 6-бабының 2 және 4-тармақтарында аталған органдардың немесе соттың сұратуы бойынша заңда белгіленген тәртіппен ғана табыс етіледі. Бұл ақпаратты жария ету заңда белгіленген жауаптылыққа әкеп соғады.
 Жақын туыстардың бірге қызмет істеуіне жол бермеу
1. Мемлекеттік міндеттерді атқаруға уәкілеттік берілген лауазымды және өзге де адамдар мен соларға теңестірілген адамдардың (осы Заңның 3-бабы 3-тармағының 4) тармақ-шасында аталған адамдарды қоспағанда) өздерінің жақын туыстары(ата-аналары, балалары, бала асырап алушылар, асырап алынған балалар, ата-анасы бір және ата-анасы бөлек аға-інілері мен апа-сіңлілері, аталары, әжелері, немерелері) немесеері (зайыбы) атқаратын қызметтерге тікелей бағынысты лауазымдарды, заңдарда көзделген жағдайларды қоспағанда, атқаруына болмайды.
Сыбайлас жемқорлыққа жағдай туғызатын құқық бұзушылықтар және олар үшін жауапкершілік
1. Мемлекеттік міндеттерді атқаруға уәкілеттік берілген адамдардың немесе соларға теңестірілген адамдардың мынадай:
1) басқа мемлекеттік органдардың, ұйымдардың қызметіне заңсыз араласу;
2) аталған адамдардың не олардың жақын туыстары мен жекжаттарының материалдық мүдделерін қанағаттандыруға байланысты мәселелерді шешу кезінде өздерінің қызметтік өкілеттігін пайдалану;
3) мемлекеттік және оған теңестірілген қызметке кірген және онда жоғарылатылған кезде заңда көзделмеген артықшылықтар беру (тамыр-таныстық, отбасылық жақындық);
4) шешімдер әзірлеу мен қабылдау кезінде занды және жеке тұлғаларға заңсыз артықшылық көрсету;
5) кімге болса да табыс алуға байланысты кәсіпкерлік және өзге де қызметті жүзеге асыруда заңдарда көзделмеген кез келген жәрдем көрсету;
6) мемлекеттік міндеттерін атқару кезінде алынған ақпаратты, егер ол ресми жариялауға  жатпайтын болса, жеке немесе топтық мүдделерге пайдалану;
7) берілу заңдарда көзделген ақпаратты жеке және заңды тұлғаларға беруден негізсіз бастарту, оны кешіктіру, бұрыс немесе толық емес ақпарат беру;
8) жеке немесе заңды тұлғалардың табыс етуі заңдарда көзделмеген ақпаратты бұл тұлғалардан талап ету;
9) мемлекеттік қаржы ресурстары мен материалдық ресурстарды жекелеген кандидаттардың немесе қоғамдық бірлестіктердің сайлау қорына беру;
10) жеке және занды тұлғалардың арыз-өтініштерін қараудың және өз құзыретіне кіретін өзге де мәселелерді шешудің заңда белгіленген тәртібін әлденеше рет бұзу;
11) жоғары тұрған ресми адамдардың лауазымдық өкілеттіктерін пайдалана отырып мүліктік пайда, игіліктер не артықшылықтар алу үшін аталған адамдарға сыйлықтар тарту және қызметтен тыс қызмет көрсету;
12) жеке немесе заңды тұлғаларға олардың құқықтары мен заңды мүдделерін іске асыруда қөрінеу кедергі жасау;
13) кәсіпкерлік қызметті мемлекеттік реттеу, сондай-ақ оған бақылау жасау өкілеттігін сондай қызметті жүзеге асырушы жеке немесе заңды тұлғаларға беру;
Сыбайлас жемқорлықпен құқық бұзушылықтардың зардаптарын  жою
Заңсыз алынған мүлікті немесе заңсыз көрсетілген қызметтің құнын өндіріп алу
1. Мемлекеттік міндеттерді атқаруға уәкілеттік берілген адамдар немесе соларға теңестірілген адамдар сыбайлас жемқорлықпен құқық бұзушылық нәтижесінде негізсіз байыған жағдайлардың бәрінде заңсыз алынған мүлік мемлекет кірісіпе жатқызылуға ал заңсыз көрсетілген қызмет құны мемлекет кірісіне өндіріліп алынуға тиіс. 
ІІ – тарау. Мемлекеттік  қызмет  пен басқару мүдделеріне  қарсы сыбайлас жемқорлық   қылмыстарының мәселелерінің түрлері.

2.1. Мемлекеттік  қызмет пен басқару  мүддесіндегі  қылмыс  құрамдары.

Қызметтік өкілетті теріс пайдалану (307-бап).
Қызметтік өкілетті теріс (заңсыз) пайдалану қызметтік қылмыстардың неғұрлым кең тараған түрі. Ол көптеген жағдайларда лауазымды адамның қылмыстық әрекетінің бастамасы, баска ауыр қылмыстар жасаудың тәсілі де болып табылады. Бұл қылмыстың мәні мынада, лауазымды тұлға өзіне берілген қызметтік өкілетті пайдалана отырып, мемлекеттік аппарат жүйесіндегі құқық пен өкілетті зұлымдық жолына қолданады.
Оның қауіптілігі сол, лауазымды тұлға өзінің қызметтік өкілетін қызметтік мүддеге қарама-қайшы қылмыстық жолмен пайдалана отырып азаматтардың немесе ұйымдардың құқықтары мен заңды мүдделерін, не қоғамның немесе мемлекеттің заңмен қорғалатын мүдделеріне елеулі түрде нұқсан келтіреді.
Мемлекеттік аппараттың қалыпты, заңды қызметіне қол сұғу осы қылмыстың объектісі болып табылады. Осыған байланысты, егер қызметтік өкілетті теріс пайдалануды мемлекеттік органда, жергілікті өзін-өзі басқару органында, сондай-ақ Қазақстан Республикасының Қарулы Күштерінде Қазақстан Республикасының басқа да әскер құрамадарына және әскери құрамдарда лауазымға ие адамдар жасаған  жағдайларда ғана аталған қылмыс және 13-тараудан  көзделген өзге де қылмыстар үшін  қылмыстық  жауапкершілік туындайды. Мемлекеттік немесе   жергілікті өзін-өзі басқару органдарында болып табылмайтын коммерциялық және өзге де ұйымдардағы қызметтік өкілетті теріс пайдаланған тұлғалар ҚК-тің 228-бабы бойынша осындай іс - әрекеттері үшін қылмыстық қудалау тәртібі туралы осы бапқа ескертпелерді ескере отырып жауап беруге жатады
. Қызметтік өкілетті теріс пайдаланудың объективті жақтарының міндетті белгілері мыналар болып табылады: лауазымды адамның өзінің қызметтік өкілетін пайдалануы; лауазымды адамның қызмет мүдделеріне қайшы келетін белгілі бір іс-әрекет жасауы; егер осы іс-әрекет азаматтардың немесе ұйымдардың құқықтары мен заңды мүдделеріне, не қоғамдық немесе мемлекеттің заңмен қорғалатын мүдделеріне елеулі түрде нұқсан келтірсе.
Мынадай іс-әрекеттер лауазымды адамның өзінің қызметтік өкілеттігін пайдалануы деп түсініледі, егер ол іс-әрекет оның қызметтік өкілетінен туындайтын болса және осы лауазымды адам атқарып отырған қызметінің арқасында берілген құқықтар мен міндеттерді жүзеге асыруға байланысты болса.
Лауазымды адамның әрекеті деп лауазымды адам оның атқарып отырған қызмет жағдайының арқасында ғана жасай алатын әрекетін айтуға болады. Әрекетсіздік дегеніміз лауазымды адамның қызметтік парызы бойынша орындауға міндетті қызметтік міндеттерін орындамауын айтамыз. Қызметтік жағдайын пайдаланумен байланысты емес жасалған әрекет немесе әрекетсіздік қызметтік өкілетті теріс пайдалану ретінде қаралуы мүмкін емес.
Лауазымды адамның іс-әрекеті егер ол қызметтік парызын бұзса, яғни лауазымды адам өзінің қызмет жағдайын қызметтік мүддеге қайшы келетіндей пайдаланған жағдайда ғана ҚК-тін 307-бабы бойьшша қылмыс ретіңде қаралады
Егер іс-әрекет мемлекеттік аппаратқа қойылатын жалпы міндеттер мен талаптарға тұтастай алғанда, сол сияқты жекелеген билік құрылымдары немесе басқару буындары орындайтын міндеттерге объективті түрде қайшы келетін болса, аппараттың белгіленген принциптері мен жұмыс тәртібін, ең алдымен заңдылық принциптерін бұзған болса, қызметтік мүдделерге қарсы жасалған деп танылады.
Қызметтік мүдде деп, сондай-ақ нақты бір мекеменің кәсіпорынның қалыпты жұмыс барысын, тәртіптің, жеке және заңды тұлғалардың заңды құкықтары мен мүдделерінің сақталуын түсіну керек. Қызмет мүддесі талаптарының бұзылуы қай уақытта болса да лауазымды адамның іс-әрекетінің заңсыздық сипатымен көрінеді.
Егер лауазымды адамның қызметтік өкілетін заңсыз пайдалануының салдарынан заңда көзделген белгілі бір зиянды зардаптар туындаған болса, осындай жағдайда ғана ол қылмыстық жауапкершілікке тартылады.
Қызметтік өкілетті теріс пайдалану, билікті және кызметтік өкілетті шамадан тыс асыру, қызметтегі әрекетсіздік, салақтық Қазақстан Республикасының жаңа Қылмыстық кодексінде азаматтардың құқықтары мен заңмен қорғалатын мүдделеріне немесе қоғамның және мемлекеттің заңмен қорғалатын мүддесін елеулі түрде бұзудан тұрады, яғни 1959 жылғы Қазак ССР Қылмыстық кодексіндегі зиян шектірудің нұсқалығынан айырмашылығы Казақстан Республикасының жаңа Қылмыстық кодексі — "елеулі түрде бұзу" деген басқа терминді қолданады. Мүдделерді бұзудың "елеулілігі" деген белгі — бірнеше жағдайға байланысты болатын баға беру түріндегі түсінік
.
Азаматтардың, ұйымдардың құқықтары мен заңмен қорғалатын мүдделерін не қоғамның, мемлекеттің заңмен қорғалатын мүдделерін елеулі түрде бұзуға, ең алдымен заңмен қорғалатын объектілерге елеулі түрде материалдық және моральдық зиян келтіру жатқызылуы тиіс.Материалдық зиян мүліктік, жеке бастық және ұйымдық зиян болып бөлінеді.Мүліктік зиян қылмыс жасалған сәттегі республиканың   зандарында белгіленген ең төменгі есептік көрсеткіштің еселенген мөлшеріндегі ақшаға сәйкес айқындалады. Жеке басқа келтірлген зиян егер ел жәбірленушінің денсаулығына жеке орта ауырлықтағы зиян келтірілсе, елеулі түрде деп санауға болады.Мүліктік, жеке бастық және ұйымдық зияндар бағытау сипатында болады, ал моральдық зиянның дәрежесі ақшалай бағалауға келмейді. Азаматтардың, ұйымдардың құқықтары мен заңмен қорғалатын мүдделерін не қоғамның, мемлекеттің заңмен қорғалатын мүдделерін жоғарыда келтірілген бұзудың жиынтығы — істің нақты жағдайы бойынша лауазымды адамдардың аталған қылмыс түрлерінің қоғамға қауіпті зардаптарын құрайды.
Лауазымды адамдардың заңсыз іс-әрекеттері мен пайда болған зардаптарының арасында келтірілген себептік байланыс болуы керек. КСРО Жоғарғы сотының Пленумы атаған санаттағы істерді қарау кезінде — соттарға өзінің 1990 жылғы 30 наурыздағы «Билікті немесе қызмет жағдайын теріс пайдалану, билікті немесе қызметтік өкілетті шамадан тыс асыру, салақтық және лауазымдық жалғандық туралы істер бойынша сот практикасы туралы» қаулысында келтірілген зиянның сипаттамасын, сондай-ақ «сотталушының әрекеті (әрекетсіздігі) мен зиянның арасындағы себептік байланыстың бар екендігі анықталуы және үкімде көрсетілуі тиіс» деп атап көрсетті.
Өзге де жеке мүдделілік, мүліктік емес сипаттағы, мансапқорлық пайда күнемдік, ықпалды қамқорлық көрсету, отбасылық кек, қызғаныш, көре алмаушылық, нәрсенің шын тұрпатын боямалап көрсету, өзара қызмет көрсету, өзінің атқаратын қызметіне сәйкес еместігін бүркемелеу сияқты себептерді басшылыққа ала отырып пайда табуға ұмтылушылықтан көрінуі мүмкін. 
Мемлекеттік    қызметшісі    түсінігі  «Мемлекеттік   қызмет   туралы»   Қазақстан   Республикасының   1999  жылғы  23   шілдедегі  заңының1 – бабында   берілген. Соған    сәйкес    ақы    төленетін   мемлекеттік    қызметте   істейтін   және    мемлекеттік    міндеттер  мен   фукцияларын   іске  асыру  мақсатында    мемлекеттік    органдар   атынан   заңға    сәйкес    өкілеттікті    жүзеге    асыратын   Қазақстан  Репсуликасының  азаматы    мемлекеттік   қызметші болып табылады
. Барлық  мемлекеттік қызметшілердің ішінен Қазақстан Республикасының жаңа ҚК бойынша қаралып отырған қылмыстардың субъектісі болып танылуы мүмкін жекелеген лауазымды тұлғалардың санаттары ерекшеленеді: 1) өкімет өкілі функциясын тұрақты, уақытша немесе арнайы екілеттік бойынша жүзеге асыратын мемлекеттік қызметшілер; 2) мемлекеттік органда не Қарулы Күштерде немесе Қазақстан Республикасы басқа да әскер құрамында және әскери құрамаларда ұйымдастыру-реттеу немесе әкімшілік-шаруашылық функцияларды тұрақты, уақытша немесе арнайы өкілеттік бойынша жүзеге асыратын мемлекеттік қызметшілер.
Өз қызметінің түріне қарай оларға бағынышты қызметкерлерге қатысты ғана емес, сонымен бірге олардың әкімшілік бағынысында, оларға қызметтік бағыныстағы емес азаматтарға қатысты да өкіметтік функцияларды жүзеге асыру өкілеттігі берілген адамдар өкімет екілі деп танылады.
Өкімет екілдерінің функциялары өкіметтің барлық салаларында жүзеге асырылады — заң шығару; республикалық деңгейдегі, сол сияқты жергілікті өзін-өзі басқару деңгейіндегі атқарушылық және сотта. Парламент Мәжілісінің депутаттары мен Сенаттың сенаторлары, сондай-ақ мәслихаттардың депутаттары заң шығару өкілеті саласындағы өкімет өкілдері болып табылады. Казақстан Республикасы үкіметінің мүшелері, жергілікті өзін-өзі басқару органдары қызметкерлері; құқық қорғау және бақылаушы органдардың лауазымды тұлғалары, Ішкі істер министрлігінің Ұлттық кауіпсіздік комитегінің, прокуратураның, кеден, салық қызметінің кызметкерлері мен шекарашылар және соған ұқсас тұлғалар. Сот өкілеті саласында барлық деңгейдегі соттардың судьялары өкімет өкілдері болып табылады. Арнайы өкілдік бойынша өкімет өкілінің функцияларын жүзеге асырушы тұлғалар  белгілі бір кезеңге заңдық маңызы бар, өкімет өкілдігін жүзеге асыруға тартылған түрлі қоғамды инспекторлар, ревизорлар, бақылаушылар.
Арнаулы өкілеттік деген штаттық қызмет орнында есептелмейтін адамға белгілі бір ұйымдық-әкімдік реттеу немесе әкімшілік-шаруашылық міндеттерді не өкімет өкілі функциясын орындау тапсырылған деп түсініледі. Бұл арнаулы құқықтық актімен (бұйрықпен, еңбек келісімімен, сенімхатпен немесе еңбек ұжымының, қоғамдық ұйымның шешімімен) немесе ауызша өкім ету негізінде ресімделуі мүмкін.
Мұндай жағдайда өкілеттік белгілі бір уақытқа немесе нақты тапсырманы орындау үшін беріледі.
Мемлекеттік органдарда біржакты кәсіби немесе қосалқы техникалық міндеттерді орындайтын мемлекеттік қызметшілер лауазымды тұлға болып табылмайды. Мемлекеттік қызмет туралы заңмен бекітілген мемлекеттік қызметшілердің саяси қызмет атқаратын санатына жататын қызмет орнындағылар соларға тең. Қазақстан Республикасының жауапты мемлекеттік лауазымдарын атқаратындарға Қазақстан Республикасы Президенті, Қазақстан Республикасы Үкіметінің Терағасы, Парламент палаталарының төрағалары, депутаттар, министрлер, Жоғарғы Соттың төрағасы, Бас Прокурор, Конституциялық кеңестің төрағасы және мүшелері, судьялар және Қазақстан Республикасының басқа да жоғары лауазымды адамдары жатады.
Талданып отырған баптың 3-тармағы жағдайға айрықша баға беру ретінде ауыр зардаптардың болуын атайды. КСРО Жоғарғы Соты Пленумының 1990 жылғы 30 наурыздағы "Билікті немесе қызмет жағдайың теріс пайдалану, билікті немесе қызметтік өкілетті шамадан тыс асыру, салақтық және лауазымдық жалғандық туралы істер бойынша сот практикасы туралы" қаулысының 10-тармағына сәйкес ауыр зардаптарға тиісті мемлекеттік органның немесе жергілікті өзін-өзі басқару органының жұмысында берекесіздік жасау, аса ірі материалдык шығын келтіру, денсаулығына ауыр зиян келтіру, егер осы зардаптар оны лауазымды адамдардың қызметтік екілетті теріс пайдалануымен жасаған жағдайда орын алады. Ауыр зардаптар баға беру санаты болып табылады. Осы айрыкша бағалау белгісін тану нақты іс жағдайына байланысты болады және факті мәселесі болып табылады
.
Қызметтік  өкілетігін асыра пайдалану (308 – бап)

Билікті немесе қызметтік өкілетті асыра пайдалану қызметтік өкілетті теріс пайдаланудың айрықша түрлерінің бірі болып табылады. Қылмыстың бұл түрінің қызметі теріс пайдалану құрамынан (ҚК-тің 307-бап) айырмашылығы мынада: қызметті теріс пайдалану кезінде заңсыз әрекет лауазымды тұлғаның әдеттегі қызмет шеңберінде жасалады, ал асыра пайдалануда, керісінше, әрекет құқық пен өкілеттің осы шеңберінен ашықтан ашық асып кетеді.
Талданып отырған қылмыс белгілерін анықтау үшін осы лауазымды тұлғаға берілген өкілеттік көлемін нақты айқындап алу керек.
Кінәлы лауазымды тұлға қаралып отырған қылмысты жасай отырып, солардың шегінен асып кететін құқықтар мен өкілеттер заңдармен және мынадай заңдық актілермен айқындалады: қаулылармен, өкімдермен, бұйрықтармен, нұсқаулықтармен, жарлықтармен, нұсқамалармен және т.б.
Билікті немесе лауазымдық өкілетті шамадан тыс асырудың және өзге қызметтік қылмыстардың да объектісі болып — мемлекеттік аппараттың қалыпты қызметі табылады.
Объективті жағынан алғанда бұл қылмыс міндетті түрде болуы керек деп саналатын 3 белгімен сипатталады: лауазымды тұлғаның оған заңмен берілген құқығы мен өкілетінің шегінен ашықтан-ашық асып кететін іс-әрекеттер жасауы; осы бапта келтірілген заң бұзушылық түріндегі қоғамға қауіпті зардаптар; тұлғаның өкілеттік шегінен асуы мен жасалған зардаптар арасында себептік байланыстың болуы.
КСРО Жоғарғы Сотының 1990  жылғы 30  наурыздағы жоғарыда аталған Пленумының қаулысындағы түсіндірме бойынша лауазымды тұлғаның өкілеттік  шегінен ашықтан - шығып кету әрекеттері мыналар болуы мүмкін аталған  ведмоствоның жоғары  лауазымды тұлғасы ғана  жасауға   құқы  бар әрекеттер  (мысалы, университет факультетінің, деканы  факультетінің қызметкерлерін жұмысқа және жұмыстан    шығару функиияларын, осы функциялар   заң   бойынша    жоғары    оқу    орнының   ректорына  ғана   тән   бола  тұрса  да,    өзіне  иемденеді басқа ведомствоның лауазымды тұлғасының құзыретіне кіретін іс-әрекеттер (мысалы, тінтуді жүргізу құқығы анықтама, тергеу, прокуратура және сот органдарына берілген, сондықтан ауыл әкімінің тінту жүргізу туралы өкім беруі билікті асыра пайдалану ретінде бағалануы тиіс); 

алқалы органның құзыретіне кіретін іс-әрекеттер (мысалы, заң бойынша мүгедектік туралы анықтаманы тек қана дәрігерлік-енбек сараптама комиссиясы бере алатындығы айқын бола тұра емдеуші дәрігердің осындай анықтаманы өзі беруі);
осы лауазымды тұлғаның құзыретіне кіре тұрса да, бірақ заңда және өзге де нормативтік актіде көрсетілген жағдайлар болғанда ғана жол берілетін іс-әрекеттер (қылмыскер шабуыл жасаған сәтте қару қолдану);
бірде бір лауазымды тұлға немесе орган жасауға құқылы емес іс-әрекеттер (көбінесе, қарамағындағыларға қатысты жәбірленушінің жеке басын кемсітетін күш көрсету)
.
Билікті немесе қызметтік өкілетті қылмыстық асыра пайдалану кұрамы болу үшін мемлекеттік не қоғамдық мүдделерге немесе жекелеген азаматтардың құқықтары мен заңмен корғалатын мүдделерін елеулі түрде бұзу түріндегі және тұлғаның әрекеті мен зардаптардың арасында себептік байланыстар болуы қажет. Билікті немесе кызметтік өкілетті асыра пайдаланудың объективті жақтарының осы міндетті белгілерінің сипаты мен мазмұны қызметті теріс пайдалану кезіндегімен бірдей. Билікті немесе кызметтік өкілетті асыра пайдалану құрамының қажетті белгілерін елеулі түрде бұзудың болмауы Қылмыстық кодекстің 308 бабы бойынша қылмыстық жауапкершілікті жокқа шығарады.
Ашықтан-ашық заң бұзушылықтың белгілері жасалған іс-әрекеттердің берілген өкілеттіктердің шегінен асып кеткендігінің айқындығын, сөзсіздігін білдіреді.

Заңда көрсетілген зардаптар басталған сәттен бастап қылмыс, атап айтқанда азаматтардың немесе ұйымдардың құқықтары мен заңды мүдделерін не қоғамның немесе мемлекеттің заңмен қорғалатын мүдделерін елеулі түрде бұзу аяқталған болып есептеледі. Тергеу-сот тәжлрибесінде бұл зардаптар көбіне дене  күшін жұмсау және психикалық  зорлық көрсету түрінде, көрінеді.
Билікті асыра қолдану кезіндегі зорлық дене күшін жұмсау және  психологиялық   болуы мүмкін. Билікті немесе қызметтік  өкілетті асыра пайдалану кезінде дене күшін жұмсау жәбірленушінің денесіне зақым келтіру, ұрып соғу, азаптау, бостандығынан заңсыз айыру түрінде көрінуі мүмкін.  Билікті асыра қолдану кезінде психикалық зорлық, дене күшін жұмсаумен қорқыту және денеге жарақат салумен, өліммен қорқыту жәбірленушінің белгілі бір әрекет немесе әрекетсіздікті істеуге және басқадай нысандарды мәжбүрлеп қорқытуы арқылы көрініс табады. Мұндай қорқытулар субъект тарапынан сөзбен, жазбаша, дене қозғалысы, ым көрсету арқылы жүзеге асырылады және де осы қорқытулар жәбірленушінің жеке басына ғана емес, оның туыстары, жақындары жөнінде де болуы мүмкін.
Талданып отырған қылмыс субъективтік жағынан тек қана қасақаналықпен жасалады. Кінәлы адам билікті немесе қызметтік өкілеттікті көріне асыра пайдаланғанын және оның азаматтардың немесе ұйымдардың құқықтары мен заңды мүдделерін не қоғамның немесе мемлекеттің заңмен қорғалатын мүдделерін елеулі түрде бұзуға әкеп соғатынын сезеді және өз екілеттігін асыра пайдалану арқылы құқық қорғау объектілеріне зиян келтіруді тілейді немесе осы зардаптардың болуын тілемесе де оған саналы түрде жол береді.
Қылмыстық ниеттің іс-әрекетті саралау үшін ешқандай әсері болмайды.
Қылмыстын субъектісі болып өкімет өкілі немесе басқадай лауазымды адамдар танылады. Олардың түсінігі Қылмыстық кодекстің 307-бабының ескертуінде берілген. Талданып отырған баптың 2-тармағында бұрынғы занда болмаған осы қылмыстың ауырлататын түрі — жауапты мемлекеттік лауазымда істейтін адам жасаған билікті кемесе қызметтік өкілеттікті асыра пайдаланган әрекеттер үшін жауаптылық көзделген. Жауапты мемлекеттік қызмет атқаратын адамдардың да түсінігі қылмыстық кодекстің 307 -бабының 2-есі ертуінде көрсетілген.
Лауазымды адамның өкілеттігін иемдену (309-бап)
Мемлекет мемлекеттік аппараттың өздерінің қызметтік өкілетін теріс пайдаланатын лауазымды тұлғаларымен қалай күрессе, лауазымды тұлғаның атағын өз бетінше иемденуге тырысатын өзге қызметкерлермен де солай күреседі. Шындығында осындай әрекеттер мемлекеттік апараттың қалыпты дұрыс жұмысын бұзады және сонымен азаматтардың, қоғамның және мемлекеттің мүддесіне елеулі түрде зиян келтіреді. Осы жағдайды ескере отырып, Қазақстан Республикасының жаңа Қылмыстық кодексінің 309-бабы лауазымды тұлға болып табылмайтын мемлекеттік қызметшіге лауазымды тұлғаның өкілетін иемденгені үшін жауапкершілік белгілейді.
Мемлекеттік аппараттың жекелеген буындарының қалыпты дұрыс қызметі түсілдіріліп отырған құрамның объектісі болып табылады.
Аталған құрамның объективтік жағы лауазымды тұлға болып табылмайтын мемлекеттік қызметші өздігінен, алдау жолымен лауазымды тұлғаның өкілетін иемденеді және оны азаматтардың немесе ұйымдардың құқықтары мен заңды мүдделерін елеулі түрде бұзатын қоғамға кауіпті әрекеттер жасау үшін пайдаланады

Қылмыс белсенді әрекеттер жолымен жасалады. Қылмыс-жасаушы кінәлы адам мемлекеттік қызметші — өзі белгілі бір лауазымды тұлға ретінде көрсетеді және іс жүзінде елгі тұлғаның  өкілетін заңсыз орындайды. Лауазымды тұлғаны иемдену нысандары заңда көрсетілмеген, бірақ олар барынша әр түрлі болуы мүмкін. Мысалы: қатардан қызметкер — аудандық өкімнің референті келушілерді қабылдайды да солардың арыздары бойынша шешім қабылдайды; қандай да болмасын құжаттарға өз бастығының атынан қол кояды немесе қатардағы полиция өзін аудандық ішкі істер басқармасының (АІІБ) жедел қызметінің қызметкері ретінде таныстырады және азаматтарды тұтқынға алу қаупін төндіріп, өзіне керекті заттарды алады және т.б.
Талданып отырған құрам өзінің құрылымы бойынша материалдық құрамға жатқызылатындықтан, осы құрамның объективтік жағының тағы бір міндетті белгісі болып — кінәлының заңсыз әрекеттері мен орын алған зардаптар арасындағы себептік байланыстың болуы болып табылады. Азаматтардың немесе ұйымдардың құқықтары мен заңды мүдделері елеулі түрде бұзылған сәттен бастап қылмыс аяқталған деп есептеледі.
Лауазымды тұлғаның өкілетін иемденудің субъективтік жағы тікелей қасақаналықпен жүзеге асырылады.
Қаралып отырған қылмыс субъектісі лауазымды тұлға болып табылмайтын мемлекеттік қызметші болады. Егер осындай әрекеттерді мемлекеттік қызметші болып табылмайтын басқа жат тұлғалар жасаған болса, онда олар бұл бап бойынша жауапкершілік атқармайды, бірақ олардың әрекеті істің нақты жағдайына байланысты ҚК-тің басқа баптары бойынша саралануы мүмкін, мысалы: тұрғын-жайдың қол сұғылмаушылығы бұзу, денеге жарақат салу, денеге жарақат беруге мәжбүр ету, қорқытып талап етушілік немесе  алаяқтық және т.б. Осы қылмыс қызметтік өкілетті теріс пайдалану құрамынан мынадай  адамдар бойынша ажыратылады.
Кәсіпкерлік кызметке заңсыз қатысу (310-бап)
"Казақ КСР-інде шаруашылық қызметтің бостандығы және кәсіпкерлікті дамыту туралы" 1990 жылғы 11 желтоқсаңдағы Қазақ КСР Заңына сәйкес кәсіпкерлік қызмет деп өзара тиімді нәтижелер мен табыс алу мақсатындағы кез келген қызмет түсініледі (1-бап), мұңда кез келген меншік түріндегі кәсіпорын және солар құрған бірлестіктер құрыла алады және жұмыс істей алады. Кәсіпкерлік қызметтің саласында, егер оған заңмен тыйым салынбаған болса, шектеу қойылмайды.
Түсіндіріліп отырған қылмыстың объективті жағы — субъектінің әрекеті осы ұйымға жеңілдік және артықшылық берумен немесе оған басқа нысанда қамқоршы болумен байланысты жағдайда, не лауазымды тұлғаның кәсіпкерлік қызметпен айналысатын ұйым құруымен, не осыған қатысты тыйым салынғандығына қарамастан осындай ұйымды басқаруға қатысуымен түйінделеді.
Кінәлы лауазымды тұлға өзінің атқарып отырған қызметтік өкілеттігінің арқасында оны өз мүддесіне теріс пайдалана отырып, кәсіпкерлік қызметті жүзеге асыратын ұйым құрады, не осындай ұйымға өзі немесе өз адамы арқылы басшылық етуге қатысады. Әрекеттің кайсы нысаны болмасын, кінәлы адамның оған заңмен берілген лауазымдық өкілетті пайдалануы арқылы жасалады. Сонымен қатар, Қазақстан Республикасының "Мемлекеттік қызмет туралы" 1999 жылғы 23 шілдедегі заңында  мемлекеттік қызметшіге басқа қызметпен, соның ішіңде педагогтік, ғылыми және жеке творчестволық қызметті қоспағанда, кәсіпкерлікпен айналысуға тікелей тыйым салынатындықтан, кінәли адамдардың аталған ирекет кысандары заңсыз болып табылады. Осы қылмыс үшін қылмыстың жауапкершілікті қажетті шарты болып кінәлы адамның іс-әрекетінің ұйымын құру немесе оны басқаруға қатысу (осы кәсіпкерлік ұйымға жеңілдіктер мен артықшылықтар берумен), мысалы, салықтық, сараптамалық, кезектен тыс тіркеу және құжат беру, тауарларды, шикізаттарды немесе өзге де материалдарды кезектен тыс алу, аукциондарға қатысу (немесе өзге де қамқорлықтар жасаумен), тексерулерден, ревизиядан босату, олардың қызметі үшін, қолайлы жағдайлар жасау және т.б.) арадағы тікелей байланыстар болып табылады.
Осы құрамның ауырлататын түріне — мемлекеттік органдардың лауазымды адамдарының лицензия беру жөніндегі өкілеттіктерді мемлекеттік емес ұйымдарға, соның ішінде қоғамдық бірлестіктерге беруге әкеп соқтырған әрекеттер жасағаны жатады. (Қылмыстық кодекстің 310-бабының 2-тармағы) яғни лицензия туралы заң шартын бұза отырып мемлекеттік органдардың лауазымды адамдары лицензияға байланысты өздері жүзеге асыратын өкілдікті мемлекеттік емес, қоғамдық бірлестіктердің жүзеге асыруына жол береді. Бұл құрам формальдық санатқа жатқызылады, сол себепті 310-бапта көрсетілген әрекеттер жасалған сәттен бастап қылмыс аяқталған деп саналады.
Түсіндіріліп отырған қылмыстың субъективтік жағы тек тікелей қасақаналықпен ғана сипатталады.
Қылмыстың осы құрамының субъектісі қызмет жағдайы бойынша Қылмыстық кодекстің 310-бабында (1,2 тармақтарда: көзделген әрекеттерді (лауазымды тұлға туралы түсінікті ҚК-тің 307-бабына түсіндірмеден қараңыз) жасауға мүмкіндігі   бар лауазымды тұлғалар болуы мүмкін.  

2.2.Сыбайлас   жемқорлық  қылмыстарының   жекелеген   құрамдары

Пара алу  (311 – бап).


Қоғамымызға парақорлық қандай зиян келтіріп отырғаны белгілі. Бұл лауазымды қылмыстардың өте қауіпті түрі болып табылады. Оның қауіптілігі пайдақорлық ниетпен жасалынатын қылмыстармен араласып, қосылып жасалуында (көбіне ұрлықпен). Парақорлық мемлекеттік аппарат қызметінің дұрыс жұмыс істеуіне бөгет жайды және олардын беделін кетіруге, өкімет және атқару, органдарының қызметінде әділдік қағидасын бұзуға әкеліп соқтырады.
Парақор көптеген лауазымды тұлғалардың адал екеніне күмән туғызып, масқаралау арқылы сенімсіздік келтіріп қана қоймай, жалпы мемлекетке, конституциядағы азаматтардың мүдделері мен құқықтарын шектеуге, заңдылық қағидаларының бұрмалануы және Қазақстан Республикасының нарықтық реформаларының дұрыс жүргізілуін тежейді.
Паракорлықтың ұғымы үш қылмыс құрамымен түсіндіріледі. Пара алу (311-бап); пара беру (312-бап); парақорлыққа делдал болу.
Лауазымды адамның өзі немесе делдал арқылы пара берушінің немесе оның өкілі болған адамның пайдасына жасаған іс-әрекеті (әрекетсіздігі) үшін акша, бағалы қағаздар, өзге де мүлік, мүлікке құқығы немесе мүлік сипатындағы пайда түрінде пара алуы, егер мұндай іс-әрекет (әрекетсіздік) лауазымды адамның қызметтік өкілеттігіне кіретін болса, не ол қызметтік жағдайына байланысты осындай іс-әрекетке (әрекетсіздікке) мүмкіндік жасаса, сондай-ақ жалпы қамкоршылығы немесе қызметі бойынша жол берсе — ол Заңға сәйкес пара алу деп танылады. Пара алудың объектісі мемлекеттік ақпараттың дұрыс қызметі, беделі болып табылады
.
Қылмыстың кажетті белгілерінің бірі параның заты болып табылады.
Пара заты болып табылатындар: ақша, бағалы қағаз, материалдық игіліктер, өтеусіз төлемдер, төленетін қызметті тегін көрсету, қымбат заттар мен техника, антикварлық,  жеке коллекциялық заттар және де мүлікке құқық беретін жеңілдіктер (құрылыс жүргізу, қалпына келтіру, жөндеу жұмыстары, жол жүру билеті, жеңілдік арқылы қарыз алу және т.б.).
Қазіргі кезенде нарықтық экономика жағдайында парақорлықтың жаңа түрлері туындаған: паралар біріншіден ғимарат; офис, жер алу үшін, қолда жоқ ақша қаражатын нақты ақшаға аудару, пайдалы банктік несие алу үшін алынады. Екіншіден параның өзі жаңа мәнге ие болды. Лауазымды тұлғаға аталған не басқада қызметтері үшін банктен есеп шоттары ашылып, оларды меншікке ие жасап, оларды әр түрлі сылтаулармен шетелге белгілі бір маман, консультант  ретінде  шығуын  жол -  жүруін   төлеп және   де   бірталай  көп    ақша   қаражатын  СКВ – мен   берілуін   ұйымдастырады.

Пара  ретінде   автомобильдер, ақша,    мал,    кәсіптік  тауарлар, азық – түліктер, бағалы   заттар   және  де  басқадай    материалдық   мәндегі   игіліктер  беріледі. 

  Тәсіліне  қарап   параны    алу    екі    түрге    бөлінеді  екі    түрге   ашық   және    көмекскі   түрлер.     
а) Ашық пара беруде пара заты лауазым адамның  өзіне тапсырылады немесе оның  келісімі    бойынша    жақындарына   тапсырылады, пара үшін істелетін іс-әрекеттер жөнінде келісіледі.
б) Көмескі түрде пара беруде пара затын беру сырттай қарағанда заңды сияқты болып көрініп, бүркемелеу жолымен кінәлыға тапсырылады.
Тапсырылу уақытына қарай пара алудың екі түрі болады: оның біріншісі параға сатып алу, яғни лауазым адамының параны мүдделі жақтың өзіне тиімді іс-әрекеттерді істегенге дейінгі мерзімде тапсыруы.
Екіншісі пара — сыйлау, мұндай пара лауазым адамына келісілген іс-әрекеттерді істегеннен кейін "алғыс" ретінде тапсырылады.
Пара үшін жүзеге асырылатын іс-әрекеттің мәніне қарай бұл қылмыс тағы да екі түрге бөлінеді: 1) пара-сыйлық (мздоимство) — пара лауазым адамына заңға сәйкес жүзеге асырған әрекеттері үшін тапсырылады. Мысалы іс-әрекетінде қылмыстың құрамы жоқ адам жөнінде тергеушінің істі қысқартып пара алуы.
2. Пара — ақы (лихоимство). Лауазым адамына заңсыз әрекеттерді жүзеге асырғаны үшін тапсырылады. Мысалы, көрінеу ұрлық жасаған адамды қылмыстық жауапка тартпау арқылы тергеушінің немесе прокурордың пара алуы.
Объективтік жағынан алғанда пара алу лауазымды адамның пара берушінің немесе оның өкілі болған адамның пайдасына жасаған іс-әрекеті арқылы сипатталады. Пара алу кінәлының кызмет жағдайын пайдалану арқылы жүзеге асырылады. Қылмыс өте лауазымды адамның қызмет бабын пайдалануы арқылы пара алуы мыңадай тұрғыда сипатталған: іс-әрекет лауазымды адамның қызметтік өкіліне кіретін болса не ол қызметтік жағдайына байланысты   осындай іс – әрекетке мүмкіндік жасаса, сол сияқты жалпы қамқоршылығы немесс қызметі бойынша жол берсе.
Кінәлының пара алуының бірінші нысаны лауазымды адамның қызметтік өкіліне кіретін іс-әрекеттерді жасауы арқылы пара алуы (басшылық жұмысқа аламын немесе жұмыстан шығарамын деп пара алуы; қызметін жоғарылату немесе басқадай көтермелеу жасағаны үшін қол астындағы бағынышты адамнан пара алуы; немесе ревизия, материалдық игіліктерге тексеру жүргізбегені, жетпейтін заттарды тексеру қорытындысында көрсетпегені үшін) пара алуы. Қызметіне байланысты пара алу пара алудың екінші бір нысаны болып табылады. Бұл жерде лауазым адамы өз құзыретіне жатпайтын іс-әрекеттерді жүзеге асыру үшін өзінің беделін, қызметтік байланысын пайдалану арқылы басқа бір лауазым адамына ықпал ету арқылы пара алады.
Мысалы: прокурордың тергеуші тергеп жатқан іс бойынша пара алып, өз лауазымын пайдаланып, тергеуді заңсыз қысқарттыруға ыкпал етуі т.б.
Кызмет бабын пайдаланудың үшінші бір нысаны қамқорлык жасау немесе қызметі бойынша жол беру болып табылады.
Камқорлық жасауға — тамыр-таныстық бойынша қызметке орналастырып пара алу, негізсіз сыйлықтар беру, көтермелеулер көрсету немесе өте құнды заттарды босату арқылы пара алулар сияқты әрекеттер жатады.
Қызмет бойынша жол беруге — қол астындағы бағынышты адамдардың заңсыз, қылмысты әрекеттеріне тыйым салмау, жұмысқа мас болып немесе келмей қойғанын елемеу, басқа да заңсыздықтарға жол бергенін көре тұра, жоғарыда көрсетілген адамдардан пара алу арқылы шара қолданбау әрекеттері жатады. Пара лауазымды тұлғаға пара берушінің мүддесі үшін қызметін пайдаланып белгілі бір әрекетті істеуге немесе істемеу үшін беріледі.
Пара берушінің мүддесіне тек оның жеке мүддесі емес, сондай-ақ оның қорғап отырған үшінші жақтың — жақын туыстарының, өзі кызмет істейтін занды ұйымның мүдделері де жатады.
Пара алу — формальдық қылмыс құрамға жатады. Ол лауазым адамының келісілген параның бір бөлігін алған уақыттан бастап аяқталған деп танылады. Егер кінәлы адам өз ырқына  байланысты емес себептермен параны ала алмаса, онда оның әрекеті пара алуға оқталғандық деп танылады.
Пара алудың субъективтік жағы тікелей қасақаналықпен, пайда табу мақсатымен сипатталады. Кінәлы адам  қызмет жағдайын пайдалану арқылы іс-әрекет ететінін және соны тілей отырып, пара алып отырғанын сезеді. Пара алуда жанама қасақаналылық пен абайсыздық болу мүмкін емес. Пара алушының қасақаналығы, қызмет жағдайына байланысты пара берушінің мүддесіне байланысты әрекетті істеу немесе істемеу арқылы, заңсыз сыйақы алуымен керінеді. Және де лауазымды тұлғаның ниеті пайда табу мақсатында болады.
Занда пара алудың ауырлататын, аса ауырлататын бірнеше түрлері көрсетілген.
Пара алудың ауырлататын екінші бір түрі — жауапты мемлекеттік лауазымды атқарушы адамның пара алуы болып табылады (311-баптың 3-тармағы).
Жауапты мемлекеттік қызмет атқаратын адамның түсінігі ҚК-тің 307-бабының ескертуінің 2-тармағында берілген.
Пара алудың аса ауырлататын түрлеріне мыналар жатады:
а)
қорқытып алу жолымен;
б)
адамдар тобы аддын ала сөз байласып немесе ұйымдастқан топ;
в)
ірі мөлшерде жасалса;
г)
әлденеше рет жасалса, — (Қылмыстық кодекстің 311-бабының 4-тармағы) Қазақстан Республикасы Жоғарғы Соты Пленумының "Парақорлық үшін жауапкершілік жөніндегі заңдарды Соттардың қолдану тәжірибесі туралы" 1995 жылғы 22 желтоқсандағы №9 қаулысына сәйкес лауазымы адамның, пара берушінің мүддесіне залал келтіретін әрекеттер істелетінін  айтып қорқыту әрекетін жасап пара талап етуі немесе соңғыны өзінің құқықтық мүдделері енетін зиянды болдырмау мақсатында пара беруге мәжбүр болу жағдайына жеткізу параны қорқытып алу болып табылады
.
Егер осы қылмысты бірлесіп жасауға алдын ала келіскен екі немесе одан да көп лауазымды адам қатысса, онда параны алдын ала келісім бойынша бір топ адам алды деп есептеледі.
Осыған орай бұл тұрғыдағы құрам болу үшін мына шарттардың болуы қажет:
1) пара алу туралы екі немесе одан көп лауазым адамының арасында пара алу туралы келісімнің болуы;
2) бұл келісімге пара алғанға дейін қол жеткізу;
3) келісімге келген әрбір лауазым адамы өз қызметін пайдалана отырып пара берушінің мүддесіне белгілі бір іс-әрекеттерді жасайды;
4) келісімге қатысқан әрбір лауазым адамы параның тиісті бәлігінен өз үлесін алады.
 Заңға сәйкес бес жүз айлық есептік көрсеткіштен асатын ақша сомасы, бағалы қағаздардың, өзге де мүліктің немесе мүліктік сипаттағы пайданың құны ірі мөлшердегі пара деп танылады (311-баптың ескертуі).

Пара алудың аса ауырлататын түріне — әлденеше рет пара алу жатады. (311-бап 4-тармағының "г" тармақшасы). Әлденеше рет жасалатын қылмыс түсінігі Қылмыстық кодекстің 11- бабында берілген.
Бұл жерде алдын ала уағдаласпай жүзеге асырылған осы әрекеттер үшін лауазымды адамдар тәртіптік жазаға тартылады, ал ондай уағдаластық бар болған ретте олардың іс-әрекеті қылмыс қатарына жатқызылып, кінәлы 311-баптың тиісті тармақтары бойынша жауапқа тартылады.
Пара алудың субъектісі — лауазымды адам, оның түсінігі Қылмыстық кодекстің 307-бабында берілген. Қылмыстық кодекстің 311-бабының 3-тармағы бойынша қылмыс субъектісі жауапты мемлекеттік лауазымды адам (307-бап ескертуінің 2-тармағын қараңыз).
Пара беру (312-бап)
Жаңа Қылмыстық кодексте бұл қылмыстың мазмұны ашып көрсетілмеген. Заңда лауазымды адамға тікелей немесе делдал арқылы пара беру деп қана көрсетілген (312-бап).
Объективтік жағынан пара беру:
1) лауазымды адамға пара затын немесе мүлік сипатындағы
2) пара  затын  адам тікелей өзі немесе делдал арқылы береді;
3) лауазымды адам өз қызметін пара берушінің мүддесіне белгілі бір әрекетті істеуге немесе істемеуге пайдалануы арқылы сипатталады.
Пара беру немесе тапсыру әдістері қылмыстың құрамы үшін маңызды емес. Пара оны алушының тура өзіне немесе оның келісімімен жакын туыстарына берілуі мүмкін. Ол істелінбеген жұмысқа почта арқылы айлық түрінде берілуі мүмкін. Пара берудің жасырылған нысандары бар. Олар заңсыз сыйлық беру, алдын ала ойластырылып пара алушыға картадан елеулі ақша соммасын ұмтылу; пара алушыға бағалы, құнды заттарды өте арзан бағаға    сату және тағы басқалар.
Кейбір кезде пара — пара алушыға тегін қызмет түрінде көрсетіледі. Пара алушыға туристік, санаториялық жолдамалар берілуі, кемеге, поезға  ұшаққа басқада көлік құралдарына  жүруіне  билет  беруін  сот    практикасы пара   беру  деп  қарастырады. 
Лауазым, тұлғаға материалдық мазмұндағы  емес пайда келтіру қарастырылып отырған қылмыс құрамын құрамайды. Мысалы: онымен жыныстық қатынаста болу; лауазымды тұлғаның сұрауы бойынша, ол туралы мадақтау үндеу тарату немесе оның жұмысы туралы баспасөз бетінде жақсы пікірлер жариялау пара беру ретінде сараланбауы керек. Пара беру формальдық қылмыс құрамы болып табылады. Лауазымды тұлға пара алған кезден бастап, яғни берушінің мүддесі үшін белгілі бір әрекет істелгені не істелмегеніне қарамастан қылмыс аяқталды деп саналады. Субъективтік жағынан пара беру тікелей қасақаналық арқылы істеледі. Яғни кінәлының лауазымды адамға пара затын беруге немесе тапсыруға құқы жоқ екенін және оның мүддесі үшін лауазымды тұлға өз қызмет жағдайын пайдаланып, белгілі бір іс-әрекет жасайтының кінәлы тұлға сезеді және соны тілейді.
Ауырлататын жағдайдың бірінші түріне лауазымды адамға заңсыз іс-әрекет жасағаны үшін пара беру жатады. Оның түсінігіне Қылмыстық кодекстің 311-бабының 2-тармағын талдағанда тоқталып өткенбіз.
Әлденеше рет пара беруге — кінәлының бір лауазым адамына немесе әр түрлі сондай адамға өз мүддесі үшін әр түрлі іс-әрекеттер істегені немесе істемегені үшін екі немесе одан да көп пара беруін айтамыз.
Кінәлының бір лауазым адамына немесе бірнеше лауазым адамына өз мүддесі үшін әртүрлі әрекеттер істегені үшін екіден артық пара беруін әлденеше рет пара беру деп білеміз. Егер келісілген сома пара алушы бөлшектеп берілсе, онда ондай әрекет әлденеше рет пара беру болып табылмайды.
Егер   пара   беруші    алдын   ала   сөз   байласқан   немесе    ұйымдасқан   лауазымды  адамдар  тобына   өз  мүдесіне бір   әрекетті    істеу    үшін   ғана   пара берсе,   мұндай  ретте  де  оның   әрекеті   әлденеше  рет   беруге    жатпайды. 

Егер лауазымды адам тарапынан оған катысты қорқытып пара алу орын алған болса немесе ол адам пара бергені туралы қылмыстық іс қозғауға құқығы бар органға өз еркімен хабарласа, пара берген адам қылмыстық жауаптылықтан босатылады.
Адам пара бергені туралы кылмыстық іс қозғауға қүқығы бар органға ауызша немесе жазбаша, қандай ниетті басшылыкка алғанына қарамастан ерікті түрде хабарласа кылмыстық  жауаптылықпен босатылады.
Параны    қорқытып  алу  орын   алған   жағдайда  және    пара    беруші параны   бергенге дейін  ол   туралы   қорғау  органдарына  хабарласа, иесіне қайтарылуға жатады. Айғақ заттар болып пара ретінде алынған ақша мен басқа құнды заттар мемлекет кірісіне жатқызылады.
Парақорлыққа   делдал болу (313 бап)

Бұл қылмыс үшін жауапкершілік Қылмыстық кодекстің 313-бабында көрсетілген.
Осы қылмыстың обьективті жағы парақорлыққа делдал болу, яғни пара алушыға және пара берушіге пара алу мен беру туралы олардың арасындағы келісімге қол жеткізуге немесе іске асыруға жәрдемдесу болып табылады. Парақорлықтың делдалы ретінде кінәлы боп табылу үшін пара берушіден немесе алушыдан сыйақы алғанына қарамастан танылады.
Делдалдық пара беру мен алуды жалғастыратын ерекше түрі — жеке қылмыс құрамына белінген. Бұл пара беру мен алудың келісім немесе нақты әрекеттермен жетістікке жету арқылы, делдал өзінің бастамасымен емес, пара  беруші мен алушының сұрауы немесе тапсырмасы арқылы тікелей пара береді. Делдалдықтың ерекшеліп бұл субъектінің екі қылмыс жасалуына, яғни пара беру мен алуға жәрдемдеседі. Делдал — екі негізгі субъектілердің байланыстырушы бөлігі және өзінің ниетімен емес, пара беруші мен алушының ниеттерімен келісімге жетуге және іске асыруға көмектеседі. Пара алу және пара беру — субъектілерінің екі жағымен де байланысы бар болса, субъектіні парақорлықтың делдалы ретінде қарастыру керек. Пара беруге не алуға басқадай көмектесулер парақорлыққа делдал  болып қарастырылмайды.
Парақорлыққа делдал болу қылмысының құрамы формальды және пара нақты берілген көзден бастап аяқталған қылмыс болып табылады.
Егер де пара алушы пара алудан бас тартса, онда делдалдың әрекеттері парақорлыққа делдал болушылыққа оқталғаңдық болып (ҚК-тің 24, 312-баптар) танылады. Парақорлыққа делдал болуды парақорлыктың қатысушылығынан, яғни пара беру немесе алуды ұйымдастырушылар, айдап салушылар, көмектесушілерден ажырату керек.
Пара алуды немесе беруді ұйымдастырған немесе оның жүзеге асырылуына басшылық өткен адам парақорлықтың ұйымдастырушысы деп аталады. Бұл жерде ұйымдастырушы өзі белсенділік өз әрекетімен параны беруді немесе параны алуды жүзеге асырады. Ал делдал  болса пара алушы  мен   берушінің  ортасындағы   болған   келісімді ғана   жүзеге    асырады. Пара  беруге    немесе    алуға   басқа  адамды  азғыру немесе    басқа   да    жолымен   осындай   қылмысты   жасауға     парақорлықтың  катысушыларын көндірген адам айдап   салушы деп    танылады.  Парақорлыққа делдал ешкімді де азғырмайды, көндірмейді, ол өзара келіскен екі субъектінің -тапсырмасын орындайды, пара беруші мен алушыны өз еріктермен кездестіреді.
Субъективті жағынан делдалдық тікелей қасақаналықпен жасалады. Делдал пара берушінің немесе алушының тапсырмаларымен пара бергенін сезеді және соны тілейді. Егер де пара беріп отырғанын сезбесе, онда қылмыс құрамы болмайды. Делдалдық ниет алуан түрлі болуы мүмкін. Бірақ оның мәні қылмысты саралауына әсер етпейді және сот жаза тағайындағанда міндетті түрде ескеріледі.
Делдалдықты жалған делдалдық жағдайынан ажырату керек. Егер делдал адам пара берушінің паралық нәрсені ұрлап алатынын алдын ала білсе және оны пара алушыға апарып беруге келіссе, онда әрекеттері парақорлыққа делдал болу және ұрлыққа қатысқан деп сараланады.
Параға делдалдықтың субъектісі - 16-ға толған, кез келген есі дұрыс жай немесе лауазымды адамдар.
Қылмыстық кодекстің 313-бабының 2-тармағында парақорлыққа делдал болудың ауырлататын түрі — әлденеше рет немесе ұйымдасқан топ, немесе адам өзінің қызмет жағдайын пайдалана отырып жасаған да сол әрекеттер үшін жауаптылық белгіленген.
Әлденеше   реттік   және    ұйымдасқан   топтың   түсініктері: Қылмыстық  кодекстің   11,34 – бабы  3 тармағында   берілген.

Адам    өзінің   қызмет  жағдайын пайдалана    отырып   жасаған  әрекетке    лауазым   адамның    парақорлыққа    делдал  болуы  жатады.  

2.3. Мемлекеттік   қызмет пен басқару  мүддесіндегі   өзгеде    қылмыстар.

Қызметтік  жалғандық   жасау (314 – бап)



Бұл қылмыстың  мәні  түпнұсқа кұжаттың мазмұнын өзгертуге не жалған  жасанды ресми құжатты түгелдей жасау немесе беру болып табылалы.

Жаңа Қылмыстық кодекс бойынша қылмыстың негізіне — ресми құжаттар жатады. Ресми құжаттар деп мемлекеттік өкімет органдары берген жәке белгілі бір құқықтар беретін немесе міндеттерден босататын, заңдық мәні бар белгілі бір фактілерді, оқиғаларды, өзге де жағдайларды куәландыратын жазбаша актілер түсініледі. Оларға мыналар жатқызылады  еңбек  кітапшасы, оқу орнының дипломы, паспорт, әскери билет, зейнетақы, қызметтік куәлік, көліктің техникалық төлкұжаты, орындау қағаздары, үкімнің көшірмесі, сактандыру полисі, азаматтық хал актілерін тіркеу кітабы. Мемлекеттік өкімет органдарынан шықпаған құжаттар аталған құрамға негіз болып табылмайды.
Қызметтік жалған құжат жасау — белсенді іс-әрекет жасау жолымен ғана істелуі мүмкін. Әрекет тәсілдеріне қарай жалған құжат жасау 2 түрге бөлінеді: материалдық және интеллектуалдық. Материалдық жалған құжат жасаудың мәні — ресми құжаттың шын қалпы құжаттың сол нысанына қол сұғушылық жолымен, бұзумен жасалады (қол қою, көшірмелеу, мөр, штамп және т.б.) немесе оның мәтінін қайта жазу, бұлар қолдан жасаудың материалдық ізін құрайды. Түгелдей жалған құжат жасау кезінде де материалдық жалғандық орын алады, өйткені мұнда құжат мазмұны және нысаны бойынша жалған болып табылады.
Интеллектуалдық жалғандык кезінде құжаттың түпнұсқасы оның мазмұнына қол сүғушылық нәтижесінде бұзылады. Бұл жағдайда кінәлы адам ресми құжатқа формальдық тұрғыдан алғанда жалған екендігінің белгілері болмайтын (құжаттың нысаны емес, мазмұны ғана бұрмаланған) жалған мәліметтер енгізеді.
Материалдық түрге құжаттың ресми түпнұсқасын қолдан жасау немесе өшіріп жазу жолымен өзгеріске ұшыраған жағдайлар ғана жатады. Ресми құжаттарды қолдан жасау мыналардан тұрады толықтай жалған құжат жасау (мысалы төлем чегін  жасау) не құжаттың тұпнұсқасына бұрмалау еңгізу (мысалы, ресми құжаттың мазмұнына қосып жазу сан және әріпті өзгерту, фотосурет, маркіні ауыстырып  жапсыру жолымен, жаңа мәліметтер енумен өзгертіледі) Жалғандықтың бұл түрінің әдістерінің көптігі соншалық олардың толық тізбесін келтіру мүмкін емес. Барлық жағдайларда жалған құжат түпнұсқаны қолдан өзгерту немесе жалған  ресми құжат дайындау немесе беру түрінде болады.
Қазақстан Республикасы жаңа Қылмыстық кодексі бойынша қызметтік жалған құжат жасау егер оны өзінің қызметтік жағдайын пайдалана отырып лауазымды адам немесе мемлекеттік қызметші жасаған жағдайда ғана болады. Егер ол қызметтік жағдайды пайдаланбай жасалса не жалған құжат жасау мемлекеттік өкімет органдарынан емес, өзге ұйымдардан, мекемелерден, жеке тұлғалардан (қолхат, шарттар, міндеттемелер және т.б.) шыққан болса, басқа қылмыстар құрамын құрайды.
Қызметтік жалғандық — формальдық құрамы бар қылмыс. Ол қандай да болмасын қоғамға қауіпті зардаптардың болуына байланыссыз. Қылмыстық Кодекстің осы бабыңда көрсетілген әрекеттердің біреуі жасалған сәттен бастап аяқталған деп есептеледі. Лауазымды тұлғаның жалған құжатты пайдаланғандығы немесе пайдаланбағандығының мәні жоқ, бұл жағдайда жазалау шараларын айқындау кезінде сот ескереді.
Жалған құжат жасау субъективтік жағынан алғанда тікелей қаса қаналықпен істеледі.
 Жеке    бас   мүддесінің    мазмұнын   кек  алу,   жағымпаздық, мансапқорлық, ықпалды  қамқорлық отбасылық қызмет  көрсету, ықпалды адамның қолдауы, қызметіне сай еместігін бүркемелеу және т.б. сияқты ниеттер құрайды. Пайдакүнемдіктің немесе өзге жеке мүдделіліктің болмауы осы қылмыс құрамының жоқ екендігін білдіреді.
Қызметтегі  әрекетсіздік (315 – бап)

Қызметі бойынша қызметтік әрекетсіздіктің мәні лауазымды тұлға пайдакүнемдікпен немесе өзге де жеке мүдделілікпен өзінің кызметтік жағдайын пайдаланбауы, соның нәтижесінде заңда көрсетілген зардаптар туындауымен түсіндіріледі.
Кызметі бойынша әрекетсіздіктің белгілері мыналар болып табылады:
а)
лауазымды тұлғанын пайдакүнемдіктен немесе өзге жеке бас мүдделілігінен өзінің кызметтік міндеттерін атқармауы;
б)
егер бұл азаматтардың немесе ұйымдардың құқықтары мен заңды мүдделерін не қоғамның немесе мемлекеттің заңмен қорғалатын мүдделерін елеулі түрде бұзуға соқтырса;
в)
олардың арасында себептік байланыстың болуы.
Нақты бір тұлғаны Қылмыстық Кодекстің 315-бабы бойынша қылмыстық жауапкершілікке тарту үшін лауазымды тұлғаның, атап айтқанда қандай нақты әрекетті жасамағанын анықтау қажет, одан әрі карай осы әрекеттерді жасау оның қызметтік құзыретіне кіретіндігін анықтау және ең сонында, лауазымды тұлғаның осы әрекетті жасауға іс жүзінде мүмкіндігі болғандығын анықтау қажет.
Әрекетсіздіктің тек осындай нақты мазмүны ғана лауазымды тұлғаны Қылмыстық Кодекстің 315-бабы бойынша жауапкершілікке тартуға негіз болады. Белгілі бір түрде әрекет ету міндеттілігі заңның немесе өзге де нормативтік актінің  шарт бойынша қабылдаған міндеттемелерден, қызметтік ережеден, адамгершілік нормалары және т.б. тікелей көрсетуінен туындауы мүмкін.
Егер лауазымды тұлға оның қызметтік міндетіне жатпайтын әрекетті жасамаған болса, қызметі бойынша әрекетсіздік құрамы болмайды.
Егер лауазымды тұлға өзінің қызметтік міндеттерін пайда күнемдіктен немесе    өзге   де   жеке    бас  мүдделігінен   атқармаса, соның   нәтижесінде   азаматтардың   немесе    ұйымдардың   құқықтары  мен   заңды   мүдделеріне    не   қоғамның   немесе    мемлекеттің   заңмен  қорғалатын   мүдделеріне    елеулі   түрде   нұқсан  келтірілсе   (елеулі түрде  нұқсан келтіру  және    пайдакүнемдік немесе  өзге    де  жеке    бас    мүдделілігі  түсінігі  Қылмыстық   Кодекстің   307 – бабына    түсіндірмеде   қараңыз  қызмет бойынша   әрекетсіздігі    үшін   қылмыстық   жауапкершілік  болады.    
Қызметтік міндеттерді атқармаудан болған зардаптар — азаматтардың немесе ұйымдардың құқықтары мен заңды мүдделерінің не коғамның немесе мемлекеттің заңмен қорғалатын мүдделеріне елеулі түрде нұқсан келтірілуі арасындағы себептік байланыс айқындалған болуы тиіс. Оның болмауы қылмыстық жауапкершілікті жокқа шығарады.
Субъективтік жағыңан бұл қылмыс тек қана қасақаналықпен жасалуы мүмкін. Бұл туралы заңның өзінде — лауазымды тұлғаның өзінің қызметтік міндеттерін орындамауы деп тура көрсетуі осыны дәлелдейді. Қасақаналық тікелей де, сол сияқты жанама да болуы мүмкін.
Салақтык (316-бап)
Талданып отырған қылмыс лауазымды тұлғаның қызметке адалдық тұрғысынан карамауы немесе қалай болса солай қарауының нәтижесінде өзінің қызметтік міндеттерін атқармауы немесе тиісті дәрежеде атқармауынан болады.Қызметтік міндеттерді дұрыс атқармау деп лауазымды тұлғаның өзінің қызметтік міндетін қызмет талаптарына сәйкес емес, тиісінше толық көлемде орындамауы, нысаны мен мәнін  сақтамай    орындау    әрекеттері    түсініледі.  
Қызметтік міндеттерін тиісті дәрежеде  атқармау  деген — лауазымды тұлғаның тиісті, қызметтік талаптарға сәйкес қызметтік  міндеттерді кешіктіріп белгіленген  мерзімдерді бұзып орындау  лауазымды  тұлғаның әрекеті , борышы талаптарынан туындайтын  белгілі бір функцияларды уақытынан кешіктіріл, дұрыс емес нақтыланбаған түрде нашар орындау тұлғаның өз қызметін дұрыс атқармауын немесе тиісті дәрежеде атқармауы деп танылады.
Қызметтік салақтық  құрамындағы әрекеттің лауазымды  тұлғаның өз міндеттерің уақтылы емес және тиісті дәрежеде орындамауы — қызметтік өкілетті теріс пайдалану кұрамындағы әрекеттерден (ҚК-тің 307-бабы) тек субъективтік жағы бойынша (занда тікелей белгіленген) ғана емес, объективті белгілермен де айтарлықтай дәрежеде ажыратылады. Қызмет жағдайын теріс пайдалану құрамындағы әрекеттер лауазымды тұлғаның өзінің қызмет жағдайын заңға қарсы пайдаланумен түсіндіріледі. Олар мүдделерге карсы жасалады, лауазымды тұлғаның қызметтік міндеттерін өрескел бұзады. Кызметтік салақтық құрамындағы әрекеттер — бұлар неғұрлым белсенді, неғұрлым қарқынды түрде жасалуға тиісті әрекеттер еді, оларды солай жүзеге асырғанда ғана лауазымды тұлғаның қызметі бойынша қойылатын талаптарға сәйкес келер еді. Егер алдыңғы әрекет өзінің материалдық мазмұнына қарай заңсыз болып есептелсе, екіншісі — лауазымды тұлғаның осы әрекеттерді орындау кезінде тиісті дәрежеде қарқындылық көрсетпеуінің, белсенділігі жеткіліксіз болғанының салдары болып табылады. Заңның нұсқап отырғаны: лауазымды тұлғаның өзінің міндеттерін орындамауы немесе тиісті дәрежеде орындалмауы олардың қызметіне "адал қарамауы немесе ұқыпсыз қарауы салдарынан" болады деп тұжырымдауында болып отыр.
Лауазымды тұлға салақтық жіберу кезінде оған берілген өкілеттік, құзырет, өзіне тиесілі функцияларға тікелей қатысты әрекеттер жасайды, яғни ол әрекеттер оның қызметгік міндеттері аясында жүзеге асырылады. Лауазымды тұлғаны өзінің міндеттерін атқармағаны, сол сияқты түрліше әрекетсіздік үшін кінәлы деп тану үшін ол жасауы тиісті болатын нақты қызметтік әрекеттердің дәл айқындалуы талап етіледі. Сондықтан бәрінен бұрын лауазымды тұлғаның зандар мен заңдық актілерге сай тиісті құзыретін анықтап алған жөн, яғни салақтықка айыптау үшін лауазымды тұлға жол берген нақты кемшіліктерді айқындап алу қажет. Лауазымды тұлғаға оның міндетіне кірмейтін шараны қабылдамағаны үшін кінә тағылуы тиіс емес. Қызметтік салақтықтың салдары көбінесе материалдық зиян келтіру түрінде көрінеді, бірақ салақтық нәтижесінде өзге де елеулі зияндар келтірілуі мүмкін.
Қызметтік салақтықтың субъективтік жағы менмендік немесе немқұрайдылық түріндегі абайсыздықпен сипатталады. Талданып отырған баптың 2-тармағы осы қылмыстың ауырлататын жағдайы ретінде өлімнің немесе өзге де ауыр зардаптардың болуын көрсеткен. Өзге де ауыр зардаптар — факті мәселесі. Оларды анықтау нақты іс жағдайына байланысты. Бұл аса ірі материалдық зиян, бірнеше адамның денсаулығына ауыр зиян келтіру, қандай да болмасын дәрі-дәрмек немесе өнімді сату нәтижесінде азаматтардың елеулі санының улануы, өндірістің толық тоқтап қалуы және т.б. болуы мүмкін. Қылмыстық Кодекстің 316-бабы бойынша мұндай зардаптар лауазымды адамдардың кәсіптік міндетіне жатпайтын салақтығына байланысты болады. Сондықтан да дәрігердің, басқа да медицина қызметкерлерінің кәсіптік міндеттеріне ұқыпсыздығы немесе оған адал карамауы орын алса, онда олар лауазым адамы деп танылмауына байланысты іс-әрекеттерінен занда өрсетілген зардап орын алған жағдайда, олар жеке адамға қарсы қылмыстар үшін Қылмыстық Кодекстін 111, 114-баптары бойынша жауап тартылады.
ІІІ- тарау. Мемлекеттік  қызмет пен  басқару мүддесіндегі  сыбайлас  жемқорлық қылмыстарын алдын – алу мәселелері

3.1. Сыбайлас  жемқорлық қылмыстарын   алдын – алу шаралары.
Сыбайлас  жемқорлықты  елде    орын   алып  отырған жалпы саяси,  әлеуметтік   және  экономикалық   проблемалардың  салдары  деуге  болады.  Ол,   әдетте   қоғамның  жаңару кезінде   бой көтереді. Ал  ондай  кезеңді  бастан кешіріп отырғанымыз рас.  Сыбайлас  жемқорлықпен  күрестің  батыл  шараларын қабылдамасақ, оны  криминалдық, экономиклық   және   әлеуметтік    проблемадан  саяси  проблемаға  айналып,   мемлекеттің конституциялық   негізінен қауіп  төндіру мүмкін. 

Елбасы  әр жыл сайынғы өзінің  халыққа  жолдауын  халыққа жолдауын   жолдайды.   Сондықтанда  еліміз   Н. Ә. Назарбаев  өзінің «Қазақстан 2030» старатегиялық бағдарламасы  барлық Қазақстандықтардың    өсіп – өркендеуі, қауіпсіздігі  және  тұрмыс  жағдайының  жақсаруы» деп  аталатын Жолдауында   сыбайлас  жемқорлық пен  аяусыз   күресті  басты мақсат  қатарына    қойған, оны   құқықтық   мемлекет  орнатудың   шарты деп  санаған
. 

Сыбайлас  жемқорлық  қылмысының   қоғам  үшін  қауіптілік    Қазақстан  Республикасының  өз  тәуелсіздігін алғаннан  кейін  - ақ, біліне  бастады.   Осыған  байланысты  Республикада  бұл  құбылысқа қарсы бағытталған  заңдылық және ұйымдастырушылық  шараларды қолға  алды.   Сыбайлас  жемқорлық туралы  1998 жылы   2  шілдеде    «Сыбайлас жемқорлықпен   күрес  туралы»  Заңы  қабылданды.  Қазақстан Республикасының  Президентінің 2005 жылғы   23 желтоқсандағы «Сыбайлас  жемқорлыққа  қарсы күрестің  2006 – 2010 жылдарға    арналған  мемлекеттік  бағдарлама туралы» Жарлығы жарияланды. 2003 жылы   25 қыркүйекте  «Сыбайлас  жемқорлыққа  қарсы күрес» мәселесі  бойынша бірқатар  заңды  актілерде  өзгертулермен   толықтырулар   енгізу  туралы   Қазақстан  Республикасының   Заңы  ҚР – ның  Президентінің  2005 жылғы 14 сәуірдің    «Сыбайлас жемқорлыққа қарсы  күресті  күшейту, мемлекеттік органдармен  лауазымды  адамдар  қызметіндегі  тәртіппен   реттілікті  нығайту  жөніндегі    шаралар  туралы» жарлығы, 2007 жылғы   21 шілдеде ҚР – ның  «Сыбайлас жемқорлыққа  қарсы  күресті  жетілдіру  мәселелер  бойынша өзгерістер мен  толықтырулар  енгізу  туралы».

 Сыбайлас жемқорлықпен  күрестің   2006 – 2010 жылдарға   мемлекеттік  бағдарламасында   «сыбайлас жемқорлық әлеуметтік  - экономикалық даму, нарықтық  экономикаға   көшу, инвестицияларды   тарту   процестерін тежейді. Демократиялық мемлекеттің  саяси    және  қоғамдық институттарына  теріс ықпалын  тигізеді, мемлекеттің  келешек  дамуына    елеулі қауіп    төндіреді  деп  атап  көрсетілген. 
Презиент Н.Ә. Назарбаев  Қазақстанның  әлемнің бәсекеге   қабілетті  50 елдің  қатарына  ену  бағдарламасын ұсынды, онда   сыбайлас жемқорлықпен   күрестің  жалпы  ұллттық бағдарламасын  дәйекті  түрде  жүзеге  асыру  керектігіе  баса назар  аударды. Президент  келесі  кезекте  өзінің  өткен  жылғы  халыққа  Жолдауында еліміздің  ішкі  және  сыртқы    саясатының   30 басым  бағыты  айқындалғанын  атап көрсетті.   Бүгін  осы   сыбайлас  жемқорлыққа қарсы күрестің  ең  маңызды    бағыттардың    бірі  - құқық  қолдануы мен құқықтық тәртіпті  нығайту    тәжірибесін    жетілдіру   барысын   талқылауды   жөн көрдім.  Сонымен  қатар, сыбайлас жемқорлықпен және  өзгеде қаржы ережелерін бұзушылықтармен   күресте  қаржы  полициясы  аз жұмыс  атқарып  отырған  жоқ, деп жалғады сөзін Мемлекет басшысы.   Бұл  бағыттағы   жұмыс  Елбасы  Н. Назарбаев заңдылықты  нығайтуды  қатаң  бақылауына  алынған,   ол  Сыбайлас жемқорлықпен  күресті  жетіліруді  талап етіп  отыр. 
3.2. Қазақстан    Республикасының   халықаралық   Сыбайлас жемқорлықтағы ішкі  - сыртқы   жағдайы.
Халықаралық «Транспортенция  пен    интернешл» деректеріне  жүгінсек, Қазақстан  әлемдегі   мемлекеттер   ішінен   сыбайлас жемқорлық  бойынша  2000  жылы   65 – орынды  иеленсе, 2001 жылы 71 – орынға, 2002 жылы  92 орынға, 2003 жылы  100 орынға, 2004 жылы   122- орынға, 2005 жылы 101 – орынға   2006 жылы 96 – орынға 2007 жылы  103 орынға көтеріліпті. Бұл көрсеткіштің    өзін – ақ  осы кеселдің  ел ішінен   мендеп   кеткенін және  оны  мемлекет   тарапынан  күрделі  шараларды    жасап  жатқанына  қарамастан  әлі тізгінделмей отырғанын   көрсетеді.  

Қазақстан  сыбайлас жемқорлық  деңгейі  жағынан  Гватемала, Лаос, Мянмо, Замбия, Нигаракуа  және  Парагвай елдер  қатарында екен. 10 балдық бағалауда  Қазақстан 2,6 балданған.  Ал мамандардың пікірінше, 3 балдан төмен баға  мемлекеттік   қызметкерлер  арасында  шарықтағанын  білдіреді.  

ҚР – сы Статистика  жөніндегі  агенттігінің   есебі  бойынша,   елдегі  көлеңкелі  экономиканың    деңгейі ІЖӨ – нің   22 процентін  құрайды.  Үкімет  бұл көрсеткішті төмендетіліп   берілген  деп  санайды.   Ол кемінде  40 %   ал кейбір салаларларда одан  да  жоғары   болса  керек.   ҚР – сы  Бас  прократурасының  құқықтық  статистика деректеріне  сүйенсек  жыл  сайын  сыбайлас  жемқорлық   күресі  көбейіп және  ашылуда өскен, 2006 жылдың  Республика бойынша  10 айда  1594 сыбайлас  жемқорлық қылмысы  тіркеліпті,   яғни  ол  26,4 %  ға  артқан. Ал,  2007 жылдың  5 айында, өткен  жылдың  сол  кезенімен  салыстырғанда,   сыбайлас жемқорлық    қылмыстарының  ашылуы  11,9 %  - ға  (929 – дан 1040 фактіге дейін) өскен.  Бірақ қалайда  жазалану    принципі  іске  аспай отыр. Мысалы, 2005 – 2006 жылдары  1844 қылмыстың  тергеуі аяқталған, олардың  1215 – сі сотқа жіберілген, ал  304 ақтамайтын негізде, 325 ақтайтын негізде   қысқарған, 179 қылмыстық істің  жүргізілуі  тоқтатылған.   Бар  болғаны 219 адам  бас бостандығынан   айыруға,   олардың  жартысынан  көбісі (127) 3 жылға  дейінгі  мерзімге  созылған. 440 адамға  шартты  жаза беріллген.  Бірінші  сатыдағы соттта  және  апелляциялық    тәртіпте   247 адам   қылмыстық істері  қысқарып,    30  адам  ақталған.
Мемлекет  сыбайлас  жемқорлықпен  күресу   барысында   лауазымды  адам  2007 жылдың  қорытындысы   бойынша  1700  іс қозғалыпты.  Ал  коррупцияға   қарсы   агенттік   өткен  жылы  осындай  1330 қылмысты   әшкерлеген. Бас  прокурор  Р. Түсіпбековтың  мәлімдеуінше  құқық  қорғау өкілдері - 191  қызметкерлері, әділет  саласының  өкілдері – 134, кеден  органдарының  қызметкерлері – 42, сот  орындаушылары -34, судиялар – 29, қаржы полициясы – 18 рет сыбайлас  жемқорлық  әректтеріне  жол  береген. Бұған  қоса осы  қылмыстардың    8  Ұлттық қауіпсіздік   комитенің, 3 – еуі прократура  органдарына  тиесілі. 
Сыбайлас  жемқорлық  қылмыстары  дүние жүзін  алаңдатуда  1989 жылы  БҰҰ – ның  басшылығымен   мемлекеттік  қару саласындағы  сыбайлас  жемқорлық  мәселесі  бойынша  Гаагада (Нидерланд) халықаралық   семинар боып  онда  сыбайлас  жемқорлықтың    барлық түрлеріне    оны тежеуге  сәйкес  келетін   қылмыстық заңдардың санкциясын   жетілдіру, сыбайлас жемқорлықты және  өкілетті   қызмет жасауды   сақтандыруды реттейтін механизмдерді    дайындау, сыбайлас жемқорлықпен  құныққан   лауазымды  тұлғаларды анықтаудың,  тергеудің  және соттаудың     тетіктер қабылдау.   Сыбайлас  жемқорлықтың    халықаралық атауы – «Коррупция» терминін  этимологиясы  латынның  «corruptio» (паралап сатып  алу) ұғымын білдіреді.  Бірақ, 1978 жылғы 17 желтоқсанда  БҰҰ – ның  Бас  ассамблеясында  қабылдаған кодексте  коррупция ұғымы,   лауазым иелерінің  құқықтық мінез –құлқы, лауазым  иелері құқықтық   мінез – құлқы,    лауазым иелерінің  істеген  немесе істеуге  мүмкін  іс – әрекеттері  үшін  заңсыз алу, уәде беру  ұлттық құқық   нормалары анықталуы  қажет  делінген
.  Әлемде  сыбайлас жемқорлықтан  ада бірде – бір ел  жоқ.  Зерттеушілер   Азиялық, Африкалық, Латын Америкалық  және Европалық  сыбайластық үлгілері бар екенін  алға  тартады.   «Азия  елдерінде    жең ұшынан   жалғасқан сыбайластық мәдениет, мораль, ел басқару  жүйесінен  тығыз қабысып  кеткен»  дейді  екен. Сыбайластықтың  ең  сорақысы   Африка  құрлығында екен. 60 жылдары  тәуелсіздік  алған Африка  елдері  отаршылдықтан   емес, сыбайластықтан  көз  ашпай келеді.  Сомали, Руанда,  Замбия, Ботсвана    сыбайластықтан ең соңында  жүр. Латын Америка елдері криминалды экономиканы  уысында   ұстайтын күші мафиялық топ  ырық  бермей  келеді.  Әрине, Латын Америкалық сыбайластық азиялық үлгіден  қатаңдау,   Ал  Африкалық үлгіден  тәуірлеу,  сыбайлас  жемқорлықтың  Европалық үлгісі  тиімдірек деп танылады.   Өйткен онда демократиялық  институттар, еркін БАҚ, бюджеттік  түсімдердің  жариялылығы, заңның  үстемдігі талай ғасырдың  сынынан    сыбайластықтан  кең  көлемде жайылуына мүмкіндік  бермейді.  Транспаренси  Интернешл  ұйымының «Сыбайлас жемқорлық     индексі  -2007» жылдық есебі бойынша  Дания, Финландия,Жаңа Зелендия, Снгапур, Швеция, Исландия, Нидерланды  алдыңғы  шектен  орын алды.   Соның ішінде  Сингапурлық   үлгіні  жиі ауызға  алады.  Сингапур  1965 жылы   тәуелсіздік  алған   кезде  жемқорлық  жариялаған ел болатын. Ең  алдымен   шенеунік атаулыны  тәртіпке  келтірді,  бюрократиялық   сенді  бұзды,   этикалық   нормаларды  қатал сақтауды  енгізді.   Соттың  тәуелсіздігін  қамтамасыз етіп  қана  қоймай,   жалақысын  ең  жоғары  деңгейге   көтерді.  Сыбайлас   жемқорлық   фактырлерін    шенеуніктердің   үстінен   түскен арыз – шағымдар   бойынша  қатаң  шаралар қолданады
. 

Жемқорлық  күрестің  Шведтік үлгісі  де  тегін емес,  мемлекеттік құжаттар  ашықтығын   қамтамасыз  етті. Тәуелсіз сот  жүйесін   құрды.  Қоғамда   абырой, тазалық   әлеуметтік    норма  саналады.  Шенеуніктердің   жалақысын  12 – 15 есе  көтеріп  тастады.   Нидерлендыда жемқорлық   әрекеттері  тұрақты  түрде  талқыланып,   кінәлілер   тиісті  жазаға    тартылып  отырды. АҚШ заңдар  жинағы  (USE Code) ,  201 бабынан бірнеше  тармақтарына    сәйкес  азамат   пара  беру мен  алу, уағдаласу  жәйіттары  үшін қылмыстық жауапкершілікке тартылады.   Пара  беруші үш еселеген айып төлеуді  міндетті  немесе  15 жыл  бас  бостандығынан  айырылады.  АҚШ – та  кез – келген  шенеулік   секілді  Президентте   қылмыстық жауапкершіліктен   құтылмайды. Мәселен, АҚШ  вице-президенті  Спиро Агню  парақорлықен   айыпталып, қызметінен  босатылғаны  былай тұрсын,  ендігі  саяси  мансабына   есік  жабылды. XVIII  ғасырда өмір  сүрген   Алексис де  Токвиль Американдықтардың    бойында  өзін – өзі  түзеу мен  өзін – өзі дамытуға    деген  сүйіспеншілік  бар екенін  айтады.   Бұл  сүйіспеншілік  сыбайлас    жемқорлық   қарсы күресте  заңнаманы   үнемі жетілдіріп отыруға   себін  тигізді. 

БҰҰ – ның  2003 жылы  қабылдаған  «сыбайлас  жемқорлықпен  күрес»  конвенциясына    сәйкес заңсыз байлыққа  ие  болған  шенеуніктің  қылмысы   заң  алдында   дәлелденуі  тиіс.  Мемлекет  басшысы    Қазақстан    жақында    БҰҰ - ның       сыбайлас  жемқорлықпен  күрес  туралы  конвенциясының  ротификациялайтынын   айтты, 140 мемлекет  қосылған   Конвенция  елімізге  осынау қоғамдық індетпен   күресте  жаңа   індеттер  жүктейді.  Бұл бойынша    мемлекеттік  қызметке  келген  азамат   артықшылықтарға   емес, шектеулерге  ұшырайды.  Сондықтан  конвенцияға    қосылып отырып,   салық   кодексіне  салық органын  салық  төлеушіден   ірі  сомадағы   сатып алу  немесе сату, дүние  мүлкі  туралы сұрау   салуға құқық  беру туралы  арнайы баптар   енгізу  қажет
.                                                                                                          
Қорытынды

Елдегі  бүгінгі    таңда  қалыптасқан   жағдайға орай мемлекеттік  қызмет мүдделеріне    қарсы  қылмысын  қорытындылай келе сыбайлас  жемқорлықтың  қауіптілігі  сол – мұндай  қоғамды  қауіпті  іс  - әрекет  орын  алған кезде   мемлекеттің  жергілікті өзін – өзі  басқару   органдарының  беделіне    зор  нұқсан  келтіру, нәтижесінде   олардың   әлсіреуіне  әкеп соғады.  Сыбайлас  жемқорлық  қылмысы  әлемнің    барлық елдерінде   орын алып  отырған  әлеуметтік   және экономикалық,   саяси  халықаралық   проблемаға  айналды.   Қазақстан  Респуликасы  өз  тәуелсіздігін  алғаннан кейінгі   ел    экономикасы  өсіп өркендеуде  өмірді жаңа  реформаға көшу жолында  хылқымыздың әл – ауқаты артып,   табысты  саяси   реформалар  жүргізілді. Қазақстан   Республикасының азаматтарының  құқықтарымен    бостандықтарын қорғауда, зорлық – зомбылық қылмыспен  сыбайлас  жемқорлыққа  қарсы  күрес   тиімілігін   арттыруында  бірнеше   нормативтік заңдар  қабылданды. Қазақстан  Республикасының    қылмыстық  кодексі  1998 жылы 1 қаңтарда, Қазақстан   Республикасының 1998 жылғы 2 шілдедегі  заңы   «сыбайлас  жемқорлыққа  қарсы  күрес  туралы» Заңы  қабылданды,  Қазақстан   Республикасының 2005 жылы 23 желтоқандағы  сыбайлас  жемқорлықпен   күрестің  2006 – 2010 жылдың  бағдарламасы  қабылданды. Бұл, әрине,   дауасыз  дертпен  күресте   дәрменсіз  болып қалмақ. Сондықтан сыбайлас    жемқорлыққа  қарсы кешенді   түрде  коррупциогенді нормалар  қабылдау қажет
.
Бүгінде сыбайлас  жемқорлық қылмысы  мемлекетке  кері әсерін   тигізіп  отырған   бірнеше   себептер  бар.  Олар: 
Біріншіден, қолдағы билікті бас пайда үшін пайдалану, ондай қылмыстың әшкереленуі билік беделін түсіреді, демократияға нұқсан келтіреді, тіптен диктатураға алып келуі мүмкін. Екіншіден, сыбайлас жемқорлық өзінің ресурстардың бөлінуіне тигізетін теріс әсерінің нәтижесінде жалпы экономиканың дамып, нығаюына кедергі  жасайды.
Үшіншіден, сыбайлас жемқорлық, басқа да келеңсіз әлеуметтік құбылыстар сияқты, өзіне-өзі жағдай тудыра отырып, келешек әлеуметтік-экономикалық және саяси тәртіпті шайқалтады, ол неғұрлым тамырын жайған сайын онымен күресу қиындай береді.
Төртіншіден, елде етек алған сыбайлас жемқорлық шеттен келетін жәрдемнің, инвестициялардың жолына тосқауыл болады. 
Сыбайлас жемқорлықпен  күресудің көптеген  әдістері  бар. Біріншіден, заңды қатайтып және оның орындалуын қатаң қадағалау, сол арқылы жазалау қаупін күшейту. Екіншіден, лауазымды адамдарға ережелер мен заңдарды бұзбай өздерінің кірістерін көбейтуге мүмкіндік беретін экономикалық механизмдерді туғызу. Үшіншіден, нарық пен бәсекелестіктің рөлін күшейту, сол арқылы   сыбайлас жемқорлықтан түсетін   ықтимал пайданының  көлемін  азайту. Соңғысына мемлекеттік қызмет көрсетудегі бәсекелестік, яғни бір мемлекеттік органдардың басқа оргаңдардың функцияларын орындауы да жатады.
Жоғары  айтылғандарды  есепке ала  отырып,  осы тұрғыдағы   қылмысқа  қарсы  бағытталған   заңдылықты  жетілдірудің негізгі  ұсыныстары  мынандай болуы  керек: 

1. Мемлекеттік қызметтер атқаруға өкілетті  адамның   және лауазым адамының өз  қызмет бабы  бойынша  берілген  мүмкіндіктерін пайдалана отырып жасаған кезде   қылмысы  оны  жасаудың    жеңілдетеді және  оның  қоғамдық қауіптілігін арттыратынын есепке ала отырып "лауазым иесінің, сонымен қатар лауазым иесі болып табылмайтын мемлекеттік қызметкерлердің өздерінің қызмет өкілеттілігін пайдалана отырып қылмыс жасауын" жазаны ауырлататын мән-жай ретінде қарастырған дұрыс болар еді (ҚРҚК- 54бабы).
2.
Қызмет бабын пайдалана отырып қылмыс жасағандарға соттар белгілі бір лауазымды атқару немесе белгілі бір қызметпен айналысу құқығынан айыру сияқты жаза түрін өте сирек қолданады. Жазаның осындай түрін негізсіз сирек қолдану сыбайлас жемқорлыққа жататын қылмыс жасағандардың қызметіне өзінің негізгі жазасын өтеп келгеннен соң тағы да орналасуына мүмкіндік береді. Осын дай мүмкіндікті, әрине олар"бұрынғы байланыстарын және сонымен қатар оларға "қарыз" адамдарды пайдалана отырып іске асырады. Осының бәрі халықтың әлеуметтік әділеттілікке деген сенімін қалпына келтіре алмайды, сонымен қатар жазаның өз мақсаттарына жетуіне көмегін тигізбейді.
Жоғарыда айтылғандарды ескере отырып, өз қызмет бабын пайдаланып қылмыс жасаған адамдарға міндетті түрде белгілі бір лауазымды атқару немесе белгілі бір кәсіппен айналысу құқығынан айыру сияқты жазаны қолданған өте дұрыс болады. Қазақстан Республикасының Қылмыстық Кодексінің 41 бабын осыған байланысты тиісті мазмұнда толықтыру ұсынылады.
3.
Заң шығарушы әділ түрде келтеген қылмыстарды тұлғаның өз қызмет бабын пайдалану арқылы жасайтынын көрсетеді. Осының өзі бұл қылмыстың қоғамдық қауіптілігін арттырады.
Бірақ та біздің пікірімізше, заң шығарушының бұл мәселеде белгілі бір дайектілік ұстанымы жоқ, Кейбір қылмыс құрамын белгілеген кезде - қызмет бабын пайдалану іс-әрекеттің қоғамға қауіптілігін арттыратын белгі ретінде көрсетілмеген. Адамның қызмет бабын пайдаланып қылмыс жасауы белгілі бір іс-әрекеттің қоғамға дәрежесін арттырады сондықтан бұл белгі заңда тиісінше көрініс табуы қажет. Мысалы мұндай құрамдарға ҚК-тің 181 бабы 3 бөлігі, 180 бап 2 бөлігі, 196 бап 3бөлігі, 206 бап 3 бөлігі, 207 бап 3 бөлігі, 251 бап 4 бөлігі, 259 бап 4 бөлігі және т.б. жатады. Осындай құрамдардың ауырлататын түріне қызмет өкілеттілігін теріс пайдалануды жатқызу өте орынды болар еді.
4.
Сыбайлас жемқорлық көлемінің өсуі билік органдарын
бұл құбылысқа қарсы күреске бағытталған көптеген нормативті-құқықтық актілерді қабылдауға мәжбүр етеді. Бірақ мұндай шаралардың тиімділігі, оны бірінші болып міндетті түрде орындауға тиісті лауазым иелерінің оны
елемеуіне байланысты өте төмен. Бұны соңғы кездері
жүргізілген келтеген зерттеулер дәлелдеп отыр.
5.
Сыбайлас жемқорлықпен ұйымдасқан қылмыс бөлінбейтін, бөлшектенбейтін криминалды одақты құрады. Ұйымдасқан қылмыстың қанатының кең жайылуына сыбайлас жемқорлық себепші. Осы тұрғыдан қарағанда Қазақстандағы сыбайлас жемқорлық дегеніміз ұйымдасқан қылмыстың негізі.
Осылайша мемлекеттік билік органдарында сенімді және ең сыбайлас жемқорлық байланысы болмаса, ұйымдасқан қылмыс өмір сүре алмайды.
Мемлекеттік аппарат қызметін жетілдіру үшін олардың қызметкерлерінің жалақысын көтеру және   әлеуметтік  қамсыздандыру, мемлекеттік апараттың  ашықтығы, сыбайластыққа  қарсы заңнаманы  жетілдіру мемлекеттік  қызметке   қатаң түрде  іріктеу, шенеуніктердің  табыс  шығыстарын   бақылау  механизімін енгізу  сайланбалы  шенеуніктер санын арттыру болып  табылады
. Сыбайлас жемқорлыққа қарсы күрес жүргізетін арнайы орган құрып, оның қызметін дұрыс жүргізу оңай шаруа емес, ол ұзақ мерзімге бағытталған мемлекеттік шара екені рас. Ең бастысы осы кеселге қатаң бағытталған мемлекеттік бағдарлама жоғары деңгейде жауаптылықпен іске асырылуы және онымен күрес барлық қазақстандықтардың  ісі болуы тиіс.

